

  

    तुमच्या खऱ्या कहाणीला प्रतिसाद 


    “माझ्या वडिलांनी अत्यंत सुंदरपणे लिहिले आहे की, देव नेहमी तुमच्या अवतीभोवती कार्य करत असतो. तो कुठे कार्य करतो हे पाहणे आणि त्यामध्ये सामील होणे हे तुमचे काम आहे. सुझन फ्रीझ ही एक अशी व्यक्ती आहे की तिने याचा प्रत्यक्ष अनुभव घेतला आहे! देव तिच्या आयुष्यात ज्या अद्भुत आणि आश्चर्यकारक गोष्टी करत होता त्या तिने माझ्या वडिलांना सांगितल्या. हे ऐकल्यावर तिने त्या छापून प्रसिद्ध कराव्यात, जेणेकरूनतिच्या विश्वासाच्या वाटचालीच्या आशीर्वादामध्ये कित्येकांना सहभागी होता येईल. आणि त्याचा परिणाम म्हणजेच हे पुस्तक तुमच्या हातात आहे!! यातून तुम्हांला प्रोत्साहन मिळेल याची खात्री आहे. देव तुमच्या जीवनाभोवती देखील कार्यरत आहे. तुम्ही त्याच्याबरोबर सहभागी झालात तर जीवनभराच्या प्रवासात तो तुमच्या सोबत असेल!”  


    डॉ. रिचर्ड ब्लॅकबी, ब्लॅकबी मिनिस्ट्रीज इंटरनॅशनलचे अध्यक्ष, सह-लेखक, Experiencing God. 


    “गंभीर, विचारशील, तर्कशुद्ध आणि समर्पक हे शब्द सुझन फ्रीसच्या लेखनाचे अगदी अचूकवर्णन करतात. त्यांचा दृष्टिकोन हा ख्रिस्ताच्या नवीन अनुयायांना देवाचा आदर सन्मान करणारे जीवन जगण्यासाठी तयार करणे हा आहे. ह्या लेखनाचे वर्णन करताना व्यावहारिक, माहितीपूर्ण तसेच अत्यंत अभ्यासपूर्ण लेखन ह्या प्रशंसनीय शब्दांची जोडसुद्धा दिली पाहिजे. परिणामी, तुमची खरी कहाणी सर्व विश्वासणाऱ्यांना ख्रिस्ती जीवन जगण्यासाठी प्रेरणा देते आणि त्यामध्ये टिकून राहण्यासाठी सुसज्ज करते. ख्रिस्तावर नव्याने विश्वास ठेवणारे आणि अनुभवी अशा दोघांनाही ही पुस्तिका उपयुक्त ठरेल अशी माझी खात्री आहे. ह्या पुस्तिकेच्या साहाय्याने अनु. 10:12 या वचनातील, तुझा देव परमेश्वर ह्याचे . . . भय बाळगणे, चालणे, प्रीती करणे, सेवा करणे आणि राखणे (आज्ञा पाळणे) ही पाच पदरी आज्ञा पूर्ण करण्यास साहाय्य होईल. मग तर, येशूच्या प्रत्येक शिष्याने ‘ही पुस्तिका’ मिळवलीच पाहिजे!” 


    डॉ. आर्ची इंग्लंड, न्यू ऑर्लीन्स बॅप्टिस्ट थिऑलॉजिकल सेमिनरी येथे बिब्लिकल स्टडीजचे अध्यक्ष 


    “एक महिला सेविका ह्या नात्याने, मी नेहमीच नवीन किंवा तरुण विश्वासणाऱ्यांसाठी सर्वसमावेशक, समजण्यास सोपे, ईश्वरपरिज्ञानाच्या दृष्टिने विश्वसनीय असे शिष्यत्वाचे शिक्षण देणाऱ्या साधनाच्या शोधात असते. हे ते साधन आहे. मला अनेक वर्षांपासून सुझन फ्रीझसोबत सेवा करण्याचा बहुमान मिळाला आहे. पवित्र शास्त्राविषयीचे त्यांचे आकलन, पवित्र आत्म्याच्या मार्गदर्शनाचे आज्ञापालन आणि महिलांना शिष्य करण्याची उत्कटता याद्वारे जीवनांमध्ये परिवर्तन होत आहे. शिष्य बनवणाऱ्या लोकांना शिष्य बनवून आपण जग बदलू शकतो यावर त्यांचा ठाम विश्वास आहे. हेच ध्येय त्यांचे पुस्तक पुरेपूर साध्य करते.” 


    केली हेस्टिंग्स, महिला मंडळ अध्यक्षा, चेट्स क्रीक चर्च  


    “तुमची खरी कहाणी हे युगानुयुगे तसेच सर्व वयोगटांसाठी एक कालातीत पुस्तक आहे. व्यावहारिकता आणि स्फूर्तीदायकता यांच्यातील समन्वय दाखवण्याची डॉ. सुझन फ्रीझची क्षमता अद्वितीय आहे. ख्रिस्ती लोक त्यांच्या आध्यात्मिक प्रवासात कुठेही असले तरीही तुमची खरी कहाणी हे पुस्तकत्यांच्या पुढच्या अनेक पिढ्यांना साहाय्यक ठरणार आहे. आपल्यापैकी ज्यांचा कृतीतून शिकण्याकडे कल असतो ते खास करून काळजीपूर्वक तयार केलेल्या या ‘मार्गदर्शक नकाशा’चे कौतुक करतील जेणेकरुन आम्हांला आमची स्वतःची खरी कहाणी लिहिण्यास मदत होईल. हे नवीन ख्रिस्ती लोकांनी ‘वाचलेच पाहिजे’ असे पुस्तक आहे आणि तरीही सर्व परिपक्व ख्रिस्ती लोकांसाठी आव्हानात्मक आहे.” 


    मॅक डी. हेवनर ज्युनि, ट्रिनिटी बॅप्टिस्ट कॉलेजचे अध्यक्ष 


    “आजवर शिष्यपणाचे शिक्षण देणारे मी वाचलेले हे सर्वोत्तम पुस्तकांपैकी एक आहे. वाचायला सोपे, तरीही विचार करायला लावणारे आणि अगदी मुद्देसूद लेखन. येशूवरील विश्वास म्हणजे काय किंवा अनुभवी ख्रिस्ती अनुयायी कसा दिसतो अशी शंका घेणारे लोक असतातच. अशांकरीता हा आध्यात्मिक वाढीसाठी उपयुक्त दैनंदिन व्यावहारिकमार्गदर्शक जणू एक खजिनाच आहे. हे पृथ्वीतलावरील कोणत्याही संस्कृतीतील किंवा भौगोलिक प्रदेशातील लोकांसाठी उपयुक्त आहे. माझ्या सेवाकार्यातील शिष्य करण्याच्या माध्यमापैकी पुढे जाण्यासाठीचे हे एक आवश्यक साधन असेल. पिढ्यानपिढ्या जगावर प्रभाव टाकणारे हे पुस्तक आहे!” 


    ख्रिस प्राइस, नोकाटी येथील चेट्स क्रीक चर्चचे पाळक, मिशनचे माजी पाळक 


    “ज्यांना त्यांच्या दैवी रचनेविषयी जाणून घ्यायचे आहे त्यांच्यासाठी तुमची खरी कहाणी हा एक उत्कृष्ट स्त्रोत आहे. हा एक सखोल अभ्यास आहे जो आध्यात्मिक प्रवासाविषयीच्या तुमच्या अनेक प्रश्नांची उत्तरे देईल. महिला सेवाकार्याची पुढारी ह्या नात्याने, मला वारंवार विचारले जाते, ‘मला येशूसोबत वैयक्तिक नाते जोडायचे असेल तर मी कोठून सुरुवात करावी?’ ‘पवित्र शास्त्रामध्ये माझ्यासाठी काय संदेश आहे, ते मला कसे समजेल?’ तुमची खरी कहाणी हे पुस्तक ह्या प्रश्नांची उत्तरे देईल आणि येशूसोबतच्या तुमच्या नवीन जीवनाचे आकलन व्हावे यासाठी तुम्हांला सखोल मार्गदर्शन करील.” 


    बेतझैदा वर्गास, समरिताना डेल पोझोचे संस्थापक आणि कार्यकारी संचालक 


    “शुभवर्तमानातील शिष्यत्वाविषयीचे ईश्वरपरिज्ञान आणि शिष्यत्वाविषयीचे शिक्षण देणारी व्यावहारिक नियम पुस्तिका यांचा संगम सुझनच्या तुमची खरी कहाणी यात आढळतो. एका पातळीवर हे पुस्तक आकर्षक आणि वाचायला सोपे आहे, तर दुसऱ्या स्तरावर तिची सुस्पष्टता शिष्यनिर्मितीच्या जागतिक चळवळीची दृष्टी प्रज्वलितकरते.”  


    बॉब बमगार्नर, जॅक्सनविले बॅप्टिस्ट असोसिएशनचे सेवाकार्याचेधोरण प्रमुख 


    “मला सुझनला मिशन क्षेत्रावर शिकवताना आणि तिथे विश्वासाच्या तत्त्वांचे पालन करताना पाहण्याची संधी मिळाली. देवाचे गौरव झालेले, नवीन विश्वासणाऱ्यांची वाढ होताना आणि मंडळीचा विस्तार होताना पाहण्याची तिची मनापासूनची इच्छा आहे. तिची ही कळकळ तुमची खरी कहाणी, या पुस्तकातून समोर येते, यामध्ये जीवन बदलणाऱ्या प्रवासातील विश्वासाच्या आवश्यक गोष्टी आहेत. तुम्हांला देवाचे प्रेम अधिक खोलवर कळेल आणि इतरांनाही त्याचा शोध घेण्यासाठी साहाय्य करता येईल.  


    स्कॉट रे, इंटरनॅशनल मिशन्सबोर्डचे मूल्यांकन आणि सज्जता संचालक  


    “सर्व लोकांनी देवाची ओळख करून घ्यावी आणि त्याच्यावर मनापासून प्रेम करावे अशी सुझन फ्रीझची दीर्घकाळापासूनची इच्छा होती. तुमची खरी कहाणी हे सुझनचे मनापासूनकेलेले लेखन आहे. त्यामधून सर्व लोकांना देवावरील विश्वास अधिक दृढ व्हावा यासाठी मदत होणार आहे. तिचे लिखाण सर्वत्र लोकप्रिय व्हावे इतके सोपे आणि सरळ आहे, परंतु त्याचवेळी प्रत्येक वाचकाला आत्मपरीक्षण आणि प्रामाणिक मननचिंतन करण्यास आव्हानात्मक आहे. शास्त्रलेखातील सत्यांवर थेटपणे लक्ष केंद्रित करणारे हे लेखन, देवाने आपल्याशी नाते जोडण्यासाठी कसा पुढाकार घेतला हे स्पष्ट करते आणि आपला योग्य प्रतिसाद कसा आहे हे तपासते. 
तुमची खरी कहाणी ही पुस्तिका ख्रिस्तावर नव्याने विश्वास ठेवणारे किंवा देवाचे दीर्घकाळचे अनुयायी तसेच या दरम्यान येणारा प्रत्येकजण यांच्यासाठी प्रभावी, मनाला भावणारे आणि मूलभूत साधन असे आहे. 


    क्रिस्टी प्राइस, पाळकाची पत्नी आणि नोकाटी येथील चेट्स क्रीक चर्चमधील महिला सेवाकार्याच्या नेत्या 


     


    “तुम्ही ख्रिस्ताचे खरे उपासक आणि अनुयायी या नात्याने नेमके कोण आहात हे जाणून घेण्यासाठी ही पुस्तिका तुम्हांला मार्गदर्शन करील. तुम्हांला तुमची खरी ओळख पटते, तेव्हा एक गोष्ट खात्रीने घडते, ती म्हणजे सर्व काही बदलते! या जिव्हाळ्याच्या आणि प्रेरणादायी लेखनातून तुमची स्वतःची खरी कहाणी जिवंत होणार आहे. मी ख्रिस्ताच्या प्रत्येक नवीन आणि परिपक्व अनुयायांना 50 दिवसांमध्ये ही पुस्तिका वाचून त्यावर मनन करावे असे आग्रहाने प्रोत्साहित करतो. एक गोष्ट मी खात्रीने सांगू शकतो, ती अशी देवाचे सामर्थ्य अशा प्रकारे प्रकट होऊन अनुभवास येईल की त्याने तुम्ही आणि तुमच्या आसपासचा सर्वच परिसर, त्यामध्ये असणाऱ्या सर्वच गोष्टी प्रभावित होतील.” 


    डॉ. जेफरी एल. क्रिक, डीओ, ‘नो प्लेस लेफ्ट’ शिष्यनिर्मिती चळवळीचे प्रमुख. 


    “सुझन फ्रीझ ही ख्रिस्ताची विश्वासू सेविका आहे. या अभ्यास पुस्तिकेमध्ये सत्य कथन केले आहे. आणि त्या सत्याचा उपयोग पवित्र आत्मा करून घेईल. त्या माध्यमातून कित्येक लोकांना येशूला तारणारा म्हणून ओळखण्यासाठी, येशूवर प्रभू म्हणून प्रेम करण्यास आणि पवित्र शास्त्रामध्ये सांगितल्यानुसार आज्ञापालन करून येशूची सेवा करण्यास प्रेरणा मिळेल, याची मला खात्री आहे. सर्वकाही देवाच्या गौरवासाठी.” 


    जिंजर सौद, फ्लोरिडा राज्य महिला समितीच्या प्रमुख 


    “सुझन आणि तिच्या सहकाऱ्यांनी येशू ख्रिस्ताच्या नवीन अनुयायांसाठी एक अद्भुत मार्गदर्शिका तयार केली असून त्यामधून त्यांना इफिस. 2:10 ह्या वचनानुसार जीवन जगण्यासाठी तयार होता येईल. तुमची खरी कहाणी सर्व विश्वासणाऱ्यांना शिष्य बनवणारे शिष्य बनवून महान कामगिरी पूर्ण करणारे जीवन जगण्यासाठी माहिती आणि साधनसामग्रीने सुसज्ज करील.”  


    बॉब शॅलो, C12 संस्थेचे व्यवस्थापकीय अध्यक्ष 


    “ख्रिस्ती लोक या नात्याने, आम्ही विश्वासाची वाटचाल आमच्या सोयीने करतो आणि इतरांची येशूशी ओळख झाली की विश्वासात कसे वाढायचे तसेच ख्रिस्ती जीवन कसे जगायचे हे त्यांना आपोआप समजेल असे गृहीत धरतो. सुझन फ्रीझ असे गृहीत धरत नाही आणि विश्वास वाढवणारी तसेच ख्रिस्ताचे अनुसरण करणारी वाटचाल सुज्ञपणे तुमची खरी कहाणी मधून सादर केली आहे. ही पुस्तिका प्रत्येक विश्वासणाऱ्यासाठी आवश्यक आहे आणि त्यांच्या स्वतःच्या कहाणीच्या कोणत्याही टप्प्यावर उपयोगात आणली जाऊ शकते.” 


    लॉरेन क्रूझ, एम.डिव्ह, स्ट्रेंथ ऑफ वुमन: व्हाय यू आर प्रॉव्हर्बस् 31 या पुस्तकाच्या पुरस्कार विजेत्या लेखिका 


    “सुझन आणि ब्रेट फ्रीझचे पाळक असणे आणि तिच्या तुमची खरी कहाणी, या पुस्तिकेची तुम्हांला मनापासून शिफारस करणे हा माझा सन्मान आहे. सुझनचे ख्रिस्ताबरोबरचे नाते दृढ होत जाताना मी पाहिले आहे शिवाय देवाने तिला पूर्णवेळे सेवेसाठी पाचारण केले त्याचे साक्षीदार होण्याची संधी मला मिळाली. विश्वासाचे ते पाऊल उचलण्यापासून, प्रतिष्ठित कॉर्पोरेट जगतामधील पद सोडण्यापासून, सेमिनरीमध्ये जाणे आणि जगभरातील महिलांना सुसज्ज करणे, तिने सर्व काही तिने लिलया पार पाडले आहे. देवाने तिचा प्रभावशाली उपयोग केला आहे आणि ही पुस्तिका लोकांच्या जीवनात बदल घडवण्याच्या तिच्या प्रवासातील पुढची पायरी आहे. आमच्या मंडळीमध्ये या उत्कृष्ट साधनाचा उपयोग करण्यास मी उत्सुक आहे आणि तुम्ही देखील असाल अशी आशा आहे.” 


    स्पाइक होगन, चेट्स क्रीक चर्चचे वरिष्ठ पाळक 


     


    “तुमची खरी कहाणी ही पुस्तिका कोणत्याही व्यक्तीसाठी, मग ती अध्यात्मिक प्रवास सुरू करणारी किंवा तो पुन्हा सुरू करणारी असेल, मार्गावर प्रकाशासारखी आहे. वाचकाने हा शास्त्रलेखांचा समावेश असलेला 50 दिवसांचा प्रवास खरोखरच मनापासून केला तर ‘देवाची उत्तम, ग्रहणीय व परिपूर्ण इच्छा काय आहे हे त्यांना समजेल घ . . . आणि मनाच्या नवीकरणाने स्वत:चे रूपांतर (होईल)’ (रोम. 12:2). 


    टॅमी मॅकक्लाफर्टी, EdD, MAR, MAT, लाइफवर्क फर्स्ट कोस्टचे कार्यकारी संचालक 


    “35 वर्षे पाळकीय सेवा आणि 22 वर्षे रशिया व भारत ह्या देशांमध्ये पाळकांना प्रशिक्षण दिल्यानंतर, मला असे आढळून आले की खरेखुरे शिष्य तयार करण्याची आवश्यकता ही जगभरातील एक सार्वत्रिक गरज आहे. खरे शिष्य ख्रिस्तामध्ये आणि त्याच्या वचनामध्ये मुळावलेले असतात. आपण राहतो त्या ठिकाणी, आपल्या कुटुंबात आणि मित्र परिवारात ख्रिस्ताची महान आज्ञा पूर्ण करण्याचा प्रयत्न ते करत असतात. ख्रिस्त आणि त्याच्या वचनाशी घट्ट नाते असते. माझी मैत्रीण सुझन फ्रीझ हिच्याकडे व्यावहारिक दूरदृष्टी आहे. तिला ही गरज जाणवली आणि त्यातूनच ही पुस्तिका तयार झाली. तुमची खरी कहाणी ह्या पुस्तिकेच्या माध्यमातून सहभागी होणाऱ्याला ख्रिस्ताच्या वचनाच्याद्वारे आणि पवित्र आत्म्याच्या सामर्थ्याने प्रार्थनेच्याद्वारे त्याच्याशी दररोज नाते जोडता येते. देव कोण आहे आणि ते ख्रिस्ताच्या ठायी कोण आहेत हे समजून घेण्यासाठी आणि त्यांच्या जीवनासाठीच्या देवाच्या उद्देशामध्ये त्यांची वाढ होणे हे तिचे मूळ ध्येय आहे. असे हे महत्त्वाचे साधन जगभरातील मंडळ्यांमध्ये परिवर्तन घडवून आणील. देव करो आणि अनेक राष्ट्रांमध्ये ह्या पुस्तिकेचा व्यापक उपयोग केला जावो.” 


    वेस स्लॉ, ‘सॅचुरेशन चर्च प्लांटिंग’ साठी पाळक-प्रशिक्षक 


    “तुमची खरी कहाणी हे एक अमूल्य साधन आहे. यामध्ये बऱ्याच गोष्टी सांगितलेल्या असल्या तरीही माझ्या मते, एक शब्दही वाया जात नाही. तुम्हांला विषयाचे स्पष्ट आणि तर्कसंगत पद्धतीने केलेले सादरीकरण नक्कीच आवडेल – यामध्ये एकूण विषयाचे स्पष्टीकरण, प्रभावी उपमा आणि पुढील व्यावहारिक पावले यांचा समावेश आहे. प्रत्येक दिवस शास्त्रलेखाने पुरेपूर भरलेला असून दररोजचे लागूकरणाचे चार भाग तुम्हांला केवळ वाढण्यास नाही, तर परिवर्तनाचीही अनुभूती देतील. ही 50 दिवसांची ही विश्वासयात्रा स्वतःसाठी मार्गदर्शक म्हणून आणि इतरांना शिष्य करण्याचे साधन म्हणून पुन्हा पुन्हा अनुभवावी अशीच आहे, असा माझा विश्वास आहे. सर्व विश्वासणाऱ्यांचे नेतृत्व करण्यासाठी याहून अधिक सखोल मार्गदर्शक दुसरा नाही आणि म्हणून मी ही पुस्तिका घेण्याची शिफारस करतो. पुस्तिका घ्या, काही मित्रांना आमंत्रित करा आणि 50 दिवसांच्या विश्वास यात्रेला 
सुरुवात करा! हे नक्कीच मोलाचे ठरेल!” 


    रियान बॉयड, शिष्य-निर्माता आणि सेवाकार्यातील पुढारी

    सदर पुस्तिका आपल्या कहाणीचा नायक 
येशूला सादर समर्पित.

    स्वागत 


    येशूशी जवळकीचे नाते जोडण्याची इच्छा असणाऱ्यांसाठी हे पुस्तक आहे. पवित्र सत्य शिकण्यासाठी पूर्ण आयुष्य खर्च न करता आयुष्यभर पवित्र सत्य जीवनात लागू करणाऱ्यांसाठी हे आहे. हे पुस्तक ज्यांना सामान्य, आठवड्यातून एक दिवस, शिळा धार्मिक विश्वास नको आहे त्यांच्यासाठी आहे.  


    या पुस्तकातील पानांवर शब्दबद्ध केलेला जीवनदायी खजिना असून तो खुला होण्याची वाट पाहात आहे. हा खजिना गोळा करण्यास, त्यानुसार आचरण करण्यास आणि त्यामध्ये तुम्हांला सहभागी करून घेण्यासाठी मला जवळपास 50 वर्षे लागली. तुम्ही येशूसोबतच्या तुमच्या नातेसंबंधाची सुरूवात करत असाल किंवा नवीन सुरुवात करत असाल, तर त्याच्यासोबत पुढची पावले टाकताना मार्गदर्शक म्हणून 50 दिवसांच्या विश्वास यात्रेला येण्यासाठी आमंत्रित करत आहे. तुम्हांला (देवाच्या वचनातील सत्य गोष्टी वगळता) वैयक्तिक-व्यक्तिगत गोष्टी ऐकायला-वाचायला मिळणार नाहीत कारण हे इतर कोणाच्या विश्वासाच्या प्रवासाविषयी सांगितलेले नाही. तर हा तुमच्या विश्वासाचा प्रवास आहे.  


    प्रत्येक आठवड्यात तुम्हांला पवित्र शास्त्रामधून गुंफलेल्या गोष्टींविषयी अधिक शिकायला मिळेल. पहिल्या भागाची सुरुवात देवाच्या सर्वसमावेशक गोष्टीच्या विस्तृत व्याप्तीने होते. मग, आपण आपले लक्ष फक्त देवाच्या गोष्टीतील तुमचे स्थान आणि उद्देश यावर केंद्रित करू. हा जीवन बदलणारा पाया प्रवासाच्या दुसऱ्या भागात समाविष्ट असलेल्या विश्वासाच्या आवश्यक गोष्टींना स्थिर करेल. या टप्प्यावर, कदाचित तुमच्या मार्गात जीवनातील अनपेक्षित परिस्थिती निर्माण होईल, तेव्हा दुसरा भागही मार्गदर्शनाचा एक स्रोत होऊ शकेल. तुम्हांला ख्रिस्ती जीवनातील रहस्ये सापडतील, जसे ख्रिस्तामध्ये कसे राहायचे, शंकाकुशंकांवर कशी मात करायची, मोहप्रसंगाचा प्रतिकार कसा करायचा आणि दुःखाच्या काळात देवाची उपासना कशी करायची. प्रत्यक्षात व्यावहारिक मार्गाने पवित्र शास्त्राचा अभ्यास करणे, तुमच्या विश्वासाविषयी लोकांना सांगणे आणि प्रार्थना करणे याविषयीही तुम्हांला शिकता येईल. तुम्ही येशूसोबत नाते जोडले नसेल, तर ते पाऊल उचलण्याची संधी तुम्हांला मिळणार आहे. जीवनातील ह्या धड्यांविषयी सांगताना तुम्हांला देवाच्या प्रीतीचा अनुभव यावा, देवाच्या गोष्टीतील तुमची भूमिका समजावी आणि माझ्या चुकांमधून तुम्ही शिकावे हिच माझी प्रार्थना आहे.  


    मोठे होत असताना, मी माझ्या पापांची क्षमा करणारा म्हणून येशूवर भरवसा ठेवला खरा, परंतु माझ्या जीवनाचा पुढारी म्हणून त्याचे अनुसरण करणे मला ठाऊक नव्हते. ह्या अज्ञानाची – ऐहिक छंद, अस्वस्थ विचारसरणी आणि स्वार्थी जीवन – अशी मोठीच किंमत मी चुकती केली. येशूवर प्रेम होते, तरीही माझ्या जीवनातील त्याच्या भूमिकेविषयी मला पूर्ण समज नसल्यामुळे मी अस्वस्थ आणि निराश झाले. माझ्या नोकरी-व्यवसायामुळे माझे लक्ष विचलित झाले आणि माझ्या उथळ विश्वासामुळे माझी आध्यात्मिक उपासमार झाली. 


    परंतु त्या एकाकीपणाच्या काळात, देवाने मला आधार दिला, माझा पाठीराखा झाला आणि मी माझ्या संपूर्ण आयुष्यात काय गमावत आहे ते उघड केले, त्याच्याशी दररोजचे नाते जोडायला मी चुकले होते . . . पण त्याहूनही अधिक म्हणजे, त्याच्याशी घनिष्ठ मैत्री करण्याकडे मी दुर्लक्ष केले होते.  


    मग मी सर्व काही-प्रत्येक गोष्ट त्याला समर्पित केली आणि केवळ माझ्या तारणासाठीच नाही तर माझ्या जीवनातील प्रत्येक गोष्टीत मी येशूवर भरवसा ठेवण्यास सुरुवात केली, हे तुम्हांला सांगण्याची माझी इच्छा आहे, परंतु मी संकोच केला. मी देवाच्या हाती माझ्या जीवनाचे नेतृत्व सोपवले तर माझ्या मुलांचे काय होईल अशी भीती मला वाटत होती. माझ्या समर्पणामुळे माझ्या मुलांबाळांना त्रास होईल का? मी देवाला सर्वकाही देऊन टाकले तर ती माझ्यापासून काढून घेतली जातील का? मग, देव माझ्या मुलांवर माझ्यापेक्षा अधिक प्रीती करतो, हे मंडळीमधील एका महिलेने मला मोठ्या प्रेमाने समजून सांगितले. माझ्या लक्षात आले की एक आई ह्या नात्याने (किंवा माझ्या जीवनातील इतर कोणतीही भूमिका असो) मी देवावर संपूर्ण मनाने, संपूर्ण जिवाने, संपूर्ण बुद्धीने व संपूर्ण शक्तीने प्रीती करणे (मार्क 12:30) – त्याला माझे सर्व देणे कारण त्याने मला त्याचे सर्वस्व दिले आहे, ही माझी सर्वात मोठी जबाबदारी आहे. 


    देवाला माझ्या जीवनाचा ताबा घेण्यास मी आमंत्रित केले तेव्हा सर्व काही बदलून गेले. तेव्हापासून मी जीवनाकडे काळजीच्या किंवा स्वार्थी महत्वाकांक्षेच्या गडद भिंगांमधून नाही तर विश्वासाच्या डोळ्यांनी पाहिले. आज्ञापालन आणि भरवसा ह्या पावलांनी मला देवाच्या निकट आणले. त्याचा अधिक सहवास मला हवा होता आणि आणि मला माझे अधिकाधिक त्याला द्यायचे होते. या प्रवासातून मला देव कोण आहे, माझी निर्मिती का झाली आणि चांगले कसे जीवन जगायचे हे मला समजले. मला माझी कहाणी देवाच्या खऱ्या गोष्टीत सापडली. 


    माझी कहाणी जसजशी उलगडत गेली, तसतसे देवाने मला पूर्णवेळ सेवा दिली आणि सेमिनरीमध्ये नेले. मी जे शिकत होते ते निरनिराळ्या परिस्थितीत आणि देशांमध्ये जाऊन सांगण्याची त्याने मला संधी दिली. मी कुठे सेवा करणार हा महत्त्वाचा मुद्दा नाहीच, येशूशी योग्य-जवळकीचे नाते, हिच गरज होती. देवाच्या कृपेने, परिणाम सारखेच होते – सुंदरपणे बदललेले जीवन. माझे पती आणि पाळकांच्या प्रोत्साहनाने, “ऑल इन मिनिस्ट्रीज इंटरनॅशनलचा” जन्म झाला आणि त्याची वाढ झाली. स्थानिक मंडळ्या आणि मिशनरींकडून लेखी स्वरूपात साहित्य मागवण्यात आले. पण मी पुन्हा संकोच केला. देवाने डॉ. हेन्री ब्लॅकाबाय1 यांच्या बरोबरच्या संभाषणाचा उपयोग करून मला लेखन करण्याचे पाऊल उचलण्यास प्रोत्साहन दिले. येशूसोबत मी वाटचाल करण्यास सुरुवात केली तेव्हापासून मला माहित असलेली प्रत्येक गोष्ट या पुस्तकात शब्दबद्ध केलेली आहे. तुमची खरी कहाणी हे पुस्तक तयार करताना प्रत्येक टप्प्यावर साहाय्यासाठी केलेल्या माझ्या प्रार्थनांची उत्तरे मिळालेली आहेत. हे पुस्तक सर्वसमावेशक आहे असे नाही, परंतु त्यात जीवन देणारी सत्ये असून त्यामुळे माझे आणि इतर असंख्य लोकांचे जीवन बदलले आहे.  


    आता, तुमची पाळी आहे. मी तुम्हांला “तुमची खरी कहाणी” या माध्यमातून ह्या प्रवासात माझ्यासोबत 50 दैनंदिन मनने वाचण्यासाठी आमंत्रित करत आहे – देवाच्या गोष्टीतील काळजीपूर्वक निवडलेला अध्याय आणि लवकरच तुमच्याही कहाणीचा भाग व्हावा यासाठी मी प्रार्थना करते. हे नेहमीच सोपे वा सुखद नसते, परंतु तुमची खरी कहाणी उलगडणे हे अत्यंत महत्त्वाचे आहे. बदल अस्वस्थ करणारा आहे आणि त्याला कसा प्रतिसाद द्यायचा याची निवड तुम्ही करायची आहे. या पुढील टप्प्यांवर देवावर भरवसा ठेवा किंवा तसेच राहा.  


    तुम्ही या छोट्या छोट्या पाठांच्या माध्यमातून देवावर भरवसा ठेवण्याचा निर्णय घेतला की, तुम्हांला उत्कट प्रेम, अवर्णनीय आनंद आणि अलौकिक शांततेचा अनुभव येईल. हे परिवर्तन तुम्हांला प्रत्येक दिवस देवासोबत एकात्मतेने जगण्यास आणि अनंतकाळासाठी सुसज्ज करण्यासाठी साहाय्य करेल. अखेरीस, देवाच्या खऱ्या गोष्टीचा एक भाग म्हणून तुम्हांला तुमची खरी कहाणी समजेल.  


     


    म्हणून, मला मृदु भाषेत सत्य समजावून सांगणाऱ्या मंडळीतील त्या महिलेसारखे तुम्ही व्हावे, यासाठी मी प्रार्थना करते. देवाची महान प्रीती आणि त्याच्या निर्मितीसाठीच्या योजनेचा शोध घेण्यासाठी तुम्ही हळूवारपणे दुसऱ्याला आणि नंतर इतरांना आणि मग आणखी इतरांना आमंत्रित कराल अशी मी प्रार्थना करते. बदल घडवणे आणि इतरांमध्ये बदल घडवून आणणे, अशा प्रकारे देवाने आपल्या जीवनाची रचना केली आहे.  


    देवाचा गौरव हाच आमचा पुरस्कार आहे, 


    सुझन फ्रीझ 


    योहान 3:30 


    जगातील प्रत्येकासाठी  


    शिष्यपणाचे हे मार्गदर्शन जगभरातील सर्व ख्रिस्ती विश्वासणाऱ्यांच्या समुदायांतील सर्व लोकांसाठी आहे. आमच्या उपासनेच्या शैली वैविध्यपूर्ण असल्या तरी येशू ख्रिस्त हा प्रभू आहे, संपूर्ण पवित्र शास्त्र पूर्णपणे सत्य आहे आणि प्रत्येक विश्वासणाऱ्याचा देवाच्या गोष्टीत महत्त्वापूर्ण भाग आहे, ह्या आमच्या विश्वासामध्ये आमचे ऐक्य आहे. सदर अभ्यासक्रम हा ऑल इन मिनिस्ट्रीज इंटरनॅशनल सादर करत असलेल्या शिष्य करण्याच्या कार्यशाळांना पूरक आहे. अधिक माहितीसाठी आणि विनामूल्य साधनांसाठी, www.allinmin.org ह्या वेबसाईटला भेट द्या. 


  




  

    पवित्र शास्त्र मार्गदर्शन 


    या अभ्यासक्रमातून पवित्र शास्त्राचा फेरफटका आणि पाच आठवड्यांत त्याचा अभ्यास कसा करायचा हे दाखवले जाईल. तुम्हांला देवाचे सत्य स्पष्टपणे सांगण्यास साहाय्य करण्यासाठी आम्ही पवित्र शास्त्राच्या विश्वसनीय अनुवादांचा उपयोग केला आहे. दररोजच्या अभ्यासासाठी पवित्र शास्त्र तुमच्या हाताशी असणे उपयुक्त ठरेल. 


    पवित्र शास्त्रातील परिच्छेदांचा संदर्भ देताना, पवित्र शास्त्राचे पुस्तक प्रथम सूचीबद्ध केले जाते, त्यानंतर अध्याय आणि मग वचनाचा क्रमांक दिला आहे. उदाहरणार्थ, योहान. 3:16 म्हणजे नवीन करारातील योहानाच्या शुभवर्तमानाचा संदर्भ आहे (याचा 1 योहान या संदर्भाशी काही संबंध नाही), अध्याय 3, वचन 16. 

वचनबद्धता  


    तुमचे जीवन 50 दिवसांत बदलू शकते, विशेषत: जेव्हा तुम्ही प्रवास करण्याचा निश्चय केलेला असतो. आपण सुरूवात करण्यापूर्वी, मी तुम्हांला आव्हान करते की एकही दिवस वाचन चुकवू नका. तुम्ही तुमच्या कॅलेंडरवर भेटीची वेळ निश्चित करता तेव्हा स्वतःला सज्ज ठेवा. तुम्ही तुमचे नाव लिहून सही करता आणि वेळ ठरवता तेव्हा तुम्ही तुमच्या वचनबद्धतेविषयी गंभीर आहात दाखवता आणि त्यातून तुम्हांला मिळणारे परिणाम नाट्यमयरित्या सुधारलेले दिसतील.  


    देवाच्या साहाय्याने, मी माझ्या जीवनातील पुढील 50 दिवस देवाच्या खऱ्या गोष्टीमध्ये माझी कहाणी शोधण्यास वचनबद्ध आहे. 

    तुमचे नाव 


    रोजचा वेळ निश्चित करा (30 मिनिटांचा वेळ ठरवा) आणि दररोज एकच ठिकाण वाचण्यासाठी ठरवा आणि रोज एका अध्यायाला प्रतिसाद द्या:  

    तुमच्या मित्रांना सहभागी करून घ्या 


    आपण इष्टमित्रांसह एकत्र प्रवासाला निघल्यावर तो प्रवास अधिक चांगला होतो. या विश्वासाच्या प्रवासाचा तुम्हांला सर्वाधिक फायदा होईल आणि इतर तुमच्यासोबत सहभागी झाल्यास मैत्रीचे बंध अधिक मजबूत होतील. आपण इतरांसोबत देवाला अनुसरावे, ही वस्तुस्थिती आहे. आपण देवाबरोबर वाटचाल करत असताना आपल्याबरोबर चालण्यासाठी तो आम्हांला विश्वासाचे कुटुंब – मंडळी – देतो. आपण एकटे असावे अशी त्याची इच्छा कधीच नव्हती (उत्पत्ती 2:18). एका सूज्ञ माणसाने एकदा सांगितले, “एकट्यापेक्षा दोघे बरे, कारण त्यांच्या श्रमाचे त्यांना चांगले फळ प्राप्त होते. त्यातला एक पडला तर त्याचा सोबती त्याला हात देईल, पण जो एकटा असून पडतो त्याला हात देण्यास कोणी नसते, त्याची दुर्दशा होते” (उप 4:9–10). चला एकटे पडू नये.  


    प्रार्थना करा आणि या अभ्यासक्रमात तसेच नंतरही तुमच्यासोबत कोण सहभागी होऊ शकते हे देवाला विचारा. तुम्ही काय शिकलात यावर चर्चा करण्यासाठी आठवड्यातून एकदा एकत्र भेटा असा माझा तुम्हांला सल्ला आहे. प्रत्येक आठवड्याच्या शेवटी गटचर्चेसाठी दिलेल्या प्रश्नांचा उपयोग तुम्हांला तुमच्या एकत्र भेटीसाठी मार्गदर्शक म्हणून करता येईल. पुढे तुमच्या प्रवासात सोबती म्हणून देवाने तुम्हांला सुचवलेल्या लोकांची नावे लिहा: 

    आठवड्यातून प्रत्यक्ष किंवा ऑनलाइन भेटण्यासाठी दिवस, वेळ आणि ठिकाण ठरवा:  

    देवासोबत तुमच्या 
कहाणीचा शोध घेणे 


    मी गर्भात पिंडरूपाने असताना तुझ्या नेत्रांनी मला पाहिले 


    आणि माझा एकही दिवस उगवण्यापूर्वी ते सर्व तुझ्या वहीत नमूद करून ठेवले होते. 


    हे देवा, मला तुझे संकल्प किती मोलवान वाटतात! 


    त्यांची संख्या किती मोठी आहे! 


    स्तोत्र. 139:16–17 


    “हे पुस्तक लिहिण्याचे कारण तुम्ही आहात” असे मी म्हटले तर? आत्ता याक्षणी तुमची देवाशी भेटायची वेळ ठरली आहे असे मी तुम्हांला सांगितले तर? हे खरे आहे की नाही असा प्रश्न तुम्ही विचाराल किंवा देवाने तुम्हांला त्याच्या भेटीची वेळ का दिली असावी, असा प्रश्न पडू शकतो. परंतु आजूबाजूला 
बघा-आणखी कोणी हे पुस्तक वाचत आहे का? कदाचित नसेल वाचत; तर तुम्हीच का वाचावे? कारण देवाने तुमचे नाव त्याच्या गोष्टीत लिहिले आहे, हे तुम्ही जाणून घ्यावे अशी त्याची इच्छा आहे. कदाचित त्याचा अनुभव घेण्यासाठी तुम्हांला एक विलक्षण प्रवास करावा लागेल. किंवा, कदाचित दुसरी व्यक्ती तुमच्याकडे उत्तरे मिळतील अशा अपेक्षेने पाहात असेल. काहीही असले तरी, तुम्ही देवाच्या खऱ्या गोष्टीचा एक भाग म्हणून तुमच्या खऱ्या कहाणीचा शोध घ्यावा यासाठी देवाने या क्षणाची, या समयाची – या ठिकाणाची योजना केली आहे.  


    तुम्ही कोण आहात किंवा तुम्ही कुठे राहता हे महत्त्वाचे नाही, एकच खरा देव याक्षणी तुमच्यावर प्रीती करत आहे. तुमच्या जीवनासाठी त्याचा एक महत्त्वाचा उद्देश आहे. कदाचित तुम्ही विचाराल: तो माझ्यावर कशावरून प्रीती करतो? माझे जीवन महत्त्वाचे का आहे? मी कसा प्रतिसाद द्यावा? हे सर्व चांगले प्रश्न आहेत. त्यांना उत्तर देण्यासाठी आम्ही तुम्हांला हा 50 दिवसांचा विश्वास प्रवास करण्यास आमंत्रित करतो. 50 दिवस का? देवाने पवित्र शास्त्रामध्ये एका खास उद्देशासाठी 50 दिवस वेगळे केले आहेत. एकदा इब्री लोकांनी वल्हांडण सण साजरा करण्यास सुरुवात केल्यावर (याचा अभ्यास आपण सातव्या आठवड्यामध्ये करणार आहोत), देवाने त्यांना आणखी एक सण, सप्ताहांचा सण, दिला, यालाच नंतर पेन्टेकॉस्ट – पन्नासावा दिवस म्हटले आहे.2 पेन्टेकॉस्टचा उत्सव वल्हांडणानंतर पन्नासाव्या दिवशी (सात आठवडे आणि एक दिवस) साजरा होत असे. पेन्टेकॉस्ट हा उत्सव आणि प्रकटीकरणाचा दिवस होता. हे सीनाय पर्वतावर मोशेला तोराह (पवित्र शास्त्रातील पहिली पाच पुस्तके) दिला त्याची आठवण करून देणारे आहे. पृथ्वीवर येशूच्या काळानंतर, त्याने पेन्टेकॉस्टच्या दिवशी यरुशलेमेमधील शिष्यांना पवित्र आत्म्याचे कृपादान दिले. देवाने, जुन्या करारात आणि नवीन करारात, दोन्हीही ठिकाणी वचन आणि आत्म्याचे कृपादान देण्यासाठी पन्नासावा दिवस निवडला ही वस्तुस्थिती असून यामध्ये काहीतरी महत्त्वपूर्ण आहे. वचन आणि आत्मा एकत्रितपणे आपल्याला अधिक प्रकटीकरण देतात.  


    देव तुमच्याही जीवनातील ह्या 50 दिवसांचा एका खास पद्धतीने उपयोग करून घेऊ शकतो. प्रयत्न का केले पाहिजेत? कारण तुमचे जीवन महत्त्वाचे आहे आणि यामुळे तुमच्या जीवनकहाणीमध्ये फरक पडतो. आपल्या निर्माणकर्त्याने तुम्हांला उद्देशाने, उद्देशासाठी निर्माण केले आहे. त्याने तुमच्यासाठी एक गोष्ट – अनंतकाळवर परिणाम करणारी अर्थपूर्ण गोष्ट लिहिली आहे. परंतु तुमचा उद्देश – तुमची खरी कहाणी – समजून घेण्यासाठी तुमचा लेखकाशी परिचय असणे गरजेचे आहे. तुमची एका खऱ्या देवाशी भेट होणे आवश्यक आहे. 


    देव कसा आहे? देवाने मला का निर्माण केले? माझी देवाशी कशी ओळख होईल? 


    आपल्यापैकी अनेकांनी हे प्रश्न विचारले आहेत. तुम्हांला उत्तरे सापडणार नाहीत अशी भीती वाटते किंवा मिळालेली उत्तरे तुम्हांला आवडणार नाहीत अशी भीती वाटते, म्हणून त्यांच्याकडे दुर्लक्ष करू नका. विश्वासाची यात्रा तुमच्या अंत:करणाचा एक भाग व्हावी यासाठी देवाने हे प्रश्न तुमच्या अंतरंगात रुजवले आहेत, म्हणून ते विचारा. 


    तुम्हांला पवित्र शास्त्रामध्ये, देवाच्या वचनात वा शास्त्रलेखात उत्तरे सापडतील (2 तीमथ्य. 3:16).3 परंतु उत्तरांपेक्षाही अधिक, म्हणजे तुम्हांला प्रत्यक्ष देव सापडेल. येणाऱ्या पुढच्या 50 दिवसांत देव कसा खरा आहे आणि पवित्र शास्त्र कसे सत्य आहे याचा तुम्हांला अनुभव येईल. एकत्रितपणे, आम्ही देवाच्या वचनातील सत्याने तुमच्या काही प्रश्नांची उत्तरे देऊ. तुम्ही देवाचे वचन प्रथमच वाचत असाल किंवा वर्षानुवर्षे त्याचा अभ्यास करत असाल, तरी ते नेहमीच परिपूर्ण आणि ताजेतवाने असते.  


    सदर अभ्यासामध्ये शास्त्रलेखातील पुष्कळ अवतरणे उद्धृत केली असून पवित्र शास्त्रातील वचनांचा संदर्भ दिला आहे (1,400 पेक्षा जास्त संदर्भ नमूद केले आहेत) म्हणजेच देवाचे वचन स्वतःच बोलते. दररोज तुम्ही देवाच्या भेटीसाठी तीस मिनिटांचा वेळ बाजूला काढा, तसेच हे छोटे छोटे पाठ वाचताना तुमचे पवित्र शास्त्र उघडे ठेवा असा माझा सल्ला आहे. वाचन करण्यापूर्वी देवाने स्वत:ला प्रकट करावे यासाठी प्रार्थना करा. तुम्हांला जे समजेल-गवसेल त्यावर विचार करा. तुम्ही जे शोधता त्याच्याशी संवाद साधा. तुमची इच्छा असेल तर पानांवर खुणा करा आणि तुमचे विचार बाजूला समासामध्ये लिहा. दररोज एक अध्याय वाचा म्हणजे तुम्ही जे वाचले आहे त्यावर विचार आणि कृती करता येईल.  


    आपण देवावर आपल्या सर्व अंतःकरणाने, मनाने, आत्म्याने आणि शक्तीने प्रेम करायला शिकतो (मार्क. 12:30), आपण येशूची आज्ञा लक्षात घेऊन या विश्वासाच्या प्रवासाला निघू या. प्रत्येक दिवसाच्या शेवटी तुम्हांला चार टप्पे पूर्ण करायचे आहेत, ते असे:  


     


    1.“पवित्र शास्त्राला बोलू द्या” या सदरातील त्या दिवसाच्या विषयाशी संबंधित शास्त्रभाग वाचा. 


    2.“तुमच्या मनाला विचार करू द्या” या सदरातील प्रश्नांची उत्तरे द्या. 


    3.“तुमच्या आत्म्याला प्रार्थना करू द्या” या सदरामध्ये देवाशी बोला-संवाद साधा.  


    4.“तुमच्या अंत:करणाला आज्ञापालन करू द्या” या सदरामध्ये देव तुम्हांला कोणती पावले उचलण्यास प्रेरणा देत आहे, ते नमूद करा.4 

     


    प्रत्येक दिवसाचा पाठ आत्मसात करण्यासाठी आणि लागू करण्यासाठी कृपया हे चार टप्पे पूर्ण करा. हे महत्त्वाचे आहे. फक्त नवीन माहिती जाणून घेतल्याने जीवन बदलत नाही; परंतु देवाच्या साहाय्याने बायबलमधील सत्य लागू केल्याने बदल होतो.  


    भाग 1 च्या प्रवासाचा आढावा घेऊ: 


    प्रथम, पहिल्या आठवड्यामध्ये, तुम्ही देव आणि त्याच्या सर्वसमावेशक खऱ्या गोष्टीविषयी शिकाल. देवाच्या गोष्टीचा इतर प्रत्येक गोष्टीवर परिणाम होतो. एका आठवड्यात तुम्हांला देवाविषयी जाणून घ्यायचे असेल ते सर्व आम्हांला सांगता येणार नाही. तरीही, हा सारांश तुम्हांला तुमचे अस्तित्व, तुमचा अनंतकाळ आणि देवाच्या गोष्टीतील तुमच्या कहाणीचा संदर्भ समजून घेण्यासाठी साहाय्य करेल. तुम्ही काही काळ विश्वासणार असलात तरीही, व्यापक प्रमाणात शिकवल्या न जाणाऱ्या देवाच्या गोष्टीचे पैलू तुम्हांला सापडतील. तुम्हांला देवाच्या संपूर्ण गोष्टीचे चांगले आकलन होईल. 


    त्यानंतर मग, 2–3 आठवड्यांत, तुम्हांला देवाच्या गोष्टीतील तुमच्या भागाविषयी शिकता येईल. दुसऱ्या आठवड्यात, तुम्हांला ख्रिस्तामधील (तुम्ही कोण आहात) तुमची ओळख पटेल-समजेल आणि तिसऱ्या आठवड्यात तुम्हांला ख्रिस्तामधील तुमचा उद्देश (तुम्ही काय करता) समजेल.  


    तुम्ही सुरुवात करण्यास तयार आहात काय? प्रथम, थांबून तुमच्या अंत:करणाचे परीक्षण करा. तुम्ही मनापासून देवाचा शोध घेत आहात काय? यिर्मया 29:13 ह्या वचनामध्ये, देव म्हणतो, “तुम्ही मला शरण याल आणि पूर्ण जिवेभावे माझ्या शोधास लागाल, तेव्हा मी तुम्हांला पावेन.” काही क्षण थांबून प्रार्थना करा आणि 

     


    •पूर्ण जिवेभावे देवाचा शोध घेण्याचे आत्ताच नक्की ठरवा (अनु. 4:29); 


    •तो, त्याची गोष्ट आणि तुम्ही त्यामध्ये कशा प्रकारे चपखल बसता हे समजले की, त्यातील काही बाबी तुम्हांला अचंबित करतील किंवा काहीप्रकारे त्रासदायक असतील तरी त्या स्वीकारण्याचा निर्णय घ्या;  


    •पुढील प्रवासासाठी तुमचे अंत: करण तयार करण्यास आणि तुमच्यासोबत चालण्यासाठी तुम्हांला सोबतीला मित्र देण्यासाठी देवाकडे प्रार्थना करून विचारा.5 

     


    खुल्या अंत:करणाने सत्य शोधा – देवाचा शोध घ्या. आणि तुम्ही मनापासून त्याचा शोध करता तेव्हा तुमच्या लक्षात येईल की तो नेहमीच तुमचा पाठपुरावा करतो. 

    तुम्हांला आमंत्रण आहे 


    देवाने जगावर एवढी प्रीती केली की, त्याने आपला एकुलता एक पुत्र दिला, 
अशासाठी की जो कोणी त्याच्यावर विश्वास ठेवतो त्याचा नाश होऊ नये तर त्याला सार्वकालिक जीवन प्राप्त व्हावे.  


    योहान. 3:16  


    तुम्हांला एखादे खास, विशेष आमंत्रण मिळाल्यावर कसे वाटते? तुमच्या अंतरंगात काहीतरी महत्त्वपूर्ण घडते. कोणाला तरी तुमची आठवण आहे असा विचार मनात येऊन तुमचा स्वत:कडे पाहण्याचा दृष्टिकोन बदलतो. कोणीतरी तुमचा विचार केला आणि त्यांना तुमच्या उपस्थितीची कदर आहे. वस्तुस्थिती अशी आहे की देव तुमचा विचार करत आहे आणि पवित्र शास्त्र हे त्याचे लिखित आमंत्रण आहे. शास्त्रलेखाच्या पानांमधून देव तुम्हांला आयुष्यभर त्याच्यावर भरवसा ठेवण्यासाठी आमंत्रित करतो. त्याचे आमंत्रण प्रत्येक खंड, प्रत्येक संस्कृती, प्रत्येक युग ओलांडून त्यापलिकडे जाणारे आहे. आणि त्याला फक्त आमची ऐकण्याची आणि प्रतिसाद देण्याची क्षमता याचीच मर्यादा आहे.6  


    फार पूर्वी लिहिलेली असली तरी पवित्र शास्त्रामधील ही गोष्ट आता समर्पक आहे. हे आपल्या जगाची व्याख्या करून कसून पाहणी करते. आपल्याला दुःख आणि अन्याय का सहन करावा लागतो हे ते स्पष्ट करते आणि अभिवचन देते की एक दिवस देव सर्वकाही पुन्हा ठीक करेल. पवित्र शास्त्रामध्ये संपूर्ण जुन्या करारात इस्राएल लोकांचे आणि देवासोबतच्या त्यांच्या नातेसंबंधाचे वर्णन केले आहे. पण ही गोष्ट केवळ त्यांच्यासाठी नाही. तारण आणि नातेसंबंधाची ही गोष्ट संपूर्ण जगासाठी आहे आणि यामध्ये तुमचाही समावेश आहे. देव काय म्हणत आहे ते तुम्ही लक्षपूर्वक ऐकावे कारण तो तुम्हांला सांगत 
आहे-तुमच्याशी बोलत आहे. 


    तुम्ही काळजीपूर्वक वाचाल तेव्हा तुम्हांला तुमची खरी कहाणी समजेल. होय, तुमची गोष्टही पवित्र शास्त्रामध्ये लिहिलेली आहे. देवाशी तुमचा दाट परिचय व्हावा आणि त्याच्या भव्य योजनेचा भाग म्हणून त्याच्याद्वारे तुमच्यामध्ये बदल व्हावा यासाठी तुम्हांला त्याने निर्माण केले आहे (यिर्मया 9:23–24). तुमच्या जीवनासाठी त्याचा दिव्य उद्देश आहे. परंतु देवाच्या वचनाचा अभ्यास करून आणि ते तुमच्या जीवनात त्याच्या साहाय्याने आचरणात आणून तुमच्यासाठीचे अनन्य साधारण पाचारण समजेल. देवाच्या गोष्टीमध्ये, तुम्हांला तुमच्या कहाणीचा आणि जगातील प्रत्येक कहाणीचा भूत, वर्तमान आणि भविष्यकाळातील अर्थ गवसेल.  


    पवित्र शास्त्र पूर्ण झाले असले तरी, देवाची गोष्ट आजही आपल्या आसपास उलगडली जात आहे. पवित्र शास्त्रातील अखेरचे पुस्तक, प्रकटीकरण, आपल्याला काळाच्या शेवटी काय होईल हे दाखवते. परंतु देवाच्या गोष्टीला अंत नाही हे देखील यातून स्पष्ट होते. देव आपल्याला आता आणि अनंतकाळासाठी येशूच्याद्वारे सार्वकालिक जीवनाकरीता आमंत्रित करतो (योहान. 3:16). अनंतकाळचे जीवन म्हणजे देवाशी अखंड मैत्री आणि त्याच्या खऱ्या गोष्टीचा भाग म्हणून आपली गोष्ट लिहिण्यासाठी त्याच्यावर भरवसा ठेवणे (योहान. 17:3; इब्री. 12:2). 


    पुढच्या काही क्षणांसाठी तुमची आतापर्यंतची कहाणी काय आहे ते लिहा. तुमची देवाशी कशी ओळख झाली? 


    ज्याप्रमाणे एक पुस्तक एक गोष्ट सांगणाऱ्या अनेक प्रकरणांनी तयार झालेले असते, त्याचप्रमाणे पवित्र शास्त्र हे आपल्यासाठी देवाची गोष्ट प्रकट करणाऱ्या पुस्तकांचा संग्रह आहे. प्रत्येक पुस्तक आणि त्यातील अध्याय तसेच वचने, देव आणि त्याचा आपल्याशी असलेले नातेसंबंध प्रकट करण्यासाठी इतर सर्वांसह एकत्रित कार्य करते. देवाची गोष्ट, आपल्याला निर्माण करणारा, येशू ख्रिस्त या व्यक्तीमध्ये आपल्याकडे येणाऱ्याकडे घेऊन जाते. संपूर्ण गोष्ट त्याच्यावर अवलंबून आहे. संपूर्ण पवित्र शास्त्र त्याच्याकडेच निर्देश करते. 


    आपण आपला प्रवास एकत्र सुरू करत असताना, तुमच्या आणि माझ्यासमोर संपूर्णपणे देवाच्या गोष्टीचे व्यापक चित्र असणे गरजेचे आहे. याची चार मूलभूत विभागांमध्ये विभागणी करता येईल: (1) सृष्टीउत्पत्ती, (2) पाप, (3) येशू आणि (4) पुनर्निर्मिती-देवाची निर्मिती पूर्वपदावर येणे. जुना करार (पवित्र शास्त्रातील पहिली एकोणतीस पुस्तके) आपल्याला सृष्टीउत्पत्ती आणि पाप (आणि येणारा उद्धारक) याविषयी सांगतो. नवा करार (पवित्र शास्त्रातील शेवटची सत्तावीस पुस्तके) आपल्याला येशू (उद्धारकर्ता) आणि पुनर्निर्मिती याविषयी सांगतो. हे चार भाग पवित्र शास्त्रामधील सर्व गोष्टी आणि त्यांचे आपल्या जीवनातील महत्त्व समजून घेण्यासाठी एक चौकट आखून देतात. 



    भाग एक: सृष्टीउत्पत्ती 


    देवाने आम्हांला निर्माण केले आणि त्याची आमच्याशी घनिष्ठ नाते ठेवण्याची इच्छा आहे. 


    जुन्या कराराची सुरुवात सृष्टीउत्पत्तीच्या गोष्टीपासून होते. देवाने सर्व काही शून्यातून निर्माण केले आणि एक अपवाद वगळता सर्व काही “चांगले आहे” असे म्हटले (उत्पत्ती 1). देवाने लोकांची निर्मिती केली, तेव्हा त्याने आम्हांला त्याच्या प्रतिरूपाचे घडवले आणि नंतर प्रत्येक गोष्टीला “खूप चांगले” असे म्हटले. त्याने आपल्याला घडवताना विशेष काळजी घेतली कारण त्याला आपल्याशी जवळकीचे नाते जोडायचे होते. वस्तुस्थिती अशी आहे की देवाला आपल्याला निर्माण करण्याची गरज नव्हती. तो आधीच परिपूर्ण समुदायामध्ये राहत होता. पवित्र शास्त्र सांगते की एकच देव असून तो पिता, पुत्र (येशू) आणि पवित्र आत्मा अशा तीन व्यक्तींमध्ये अस्तित्वात आहे. आपल्याला निर्माण करण्यात देवाला आनंद आहे. सर्वांत उत्तम म्हणजे, आपली आणि त्याची ओळख आहे ही मोठी आनंदाची बाब आहे (कलस्सै. 1:10). आमचे पहिले पूर्वज, आदाम आणि हव्वा, एदेन या परिपूर्ण बागेत राहिले, त्यांनी काम केले आणि ते देवाबरोबर चालले. देवाची मुले या नात्याने त्यांचे जीवन आनंद आणि शांतीने भरलेले होते. 


    भाग दोन: पाप 


    पाप आम्हांला देवापासून वेगळे करते, 
म्हणून आम्हांला उद्धारकर्त्याची गरज आहे.  


  
      
        
          
            	

          
                    पाप:  


          आमची वृत्ती वा कृती यातून देवाच्या इच्छेकडे तोंड फिरवणे हेच पाप आहे.

          
            
          

        
      

    


    सर्पाचा (सैतान, शत्रू) गोष्टीमध्ये प्रवेश झाला आणि सर्व काही बदलले. त्याने आदाम आणि हव्वेला फसवण्यासाठी देवाचे शब्द फिरवले. फसवणुकीमुळे असंतोष निर्माण झाला, यामुळे आज्ञाभंग झाला. देवावर भरवसा ठेवण्याऐवजी, त्यांनी सैतानाच्या खोट्या गोष्टींवर विश्वास ठेवून ते देवाविरुद्ध उभे राहिले. देवाने खाण्यास मना केलेले फळ त्यांनी खाल्ले. आमची वृत्ती वा कृती यातून देवाच्या इच्छेकडे तोंड फिरवणे हेच पाप आहे. पापाने देवाची चांगली निर्मिती बिघडवून टाकली आणि सर्व काही मोडून पडले. आदाम आणि हव्वेच्या बंडाने त्यांना देवापासून वेगळे केले. यामुळे मरण, लोभ, आजारपण, हिंसा आणि दु:खक्लेश या पापाच्या परिणामांची जगाला ओळख झाली. देवाचे शत्रू या नात्याने त्यांचे जीवन आता अंधाराने व्यापलेले आहे (रोम. 5:10). जुन्या कराराच्या उर्वरित भागामध्ये, पश्चात्ताप करून देवाकडे वळण्यास संदेष्ट्यांनी वारंवार सांगूनही पाप, देवाच्या आज्ञेचे पालन न करणे आणि त्याच्या सान्निध्याकडे दुर्लक्ष करणे यामुळे संघर्ष करणाऱ्या लोकांची गोष्ट सांगितली आहे. सर्वात महत्त्वाचे म्हणजे, यामध्ये देवाच्या उद्धाराच्या योजनेचे भाकीत केले आहे. जगाला तारणहाराची, उद्धारकर्त्याची गरज होती.  



    भाग तीन: येशू 


    येशू आमचा आमच्या पापापासून बचाव करतो आणि देवासोबतचे आमचे नाते पूर्ववत करतो. 


    नवा करार आम्हांला आमचा उद्धारकर्ता येशू ख्रिस्त, देवाचा पुत्र प्रकट करतो. तो आमची शत्रूच्या तावडीतून सुटका करण्यासाठी आणि स्वर्गीय पित्यासोबतचे आमचे नाते पूर्ववत करण्यासाठी आला होता. हरवलेल्यांना शोधणे आणि तारणे हे त्याचे ध्येय होय (लूक. 19:10). नव्या कराराच्या आरंभी आम्हांला येशूच्या जीवनाविषयी शिकवले असून त्याने आमची कशी सुटका केली ते सांगितले. देव न्यायी आहे आणि आमचे पाप त्याच्या न्यायास आणि मृत्युदंडाच्या शिक्षेस पात्र आहे. देवाच्या महान प्रीतीमुळेच, येशूने आमची जागा घेऊन आमची शिक्षा घेतली, आमच्यासाठी तो वधस्तंभावर गेला. हा शेवट नव्हता तर नवीन जीवनाचा आरंभ होता. येशूने मृत्यूला पराभूत केले आणि पाप आम्हांला त्याच्यापासून कधीही वेगळे करू शकत नाही याची खातरी म्हणून कबरेतून उठला. त्याने पाप आणि मृत्यूवर एकदाच विजय मिळवला!  


    भाग चार: पुनर्निर्मिती-देवाची निर्मिती पूर्वपदावर येणे 


    देव आमच्यापासून सुरुवात करून सर्व गोष्टी नवीन करेल. 


    येशूच्या रिकाम्या कबरेपासून देवाच्या गोष्टीचा एक नवीन अध्याय सुरू होतो. या अध्यायामध्ये आज आमचा स्वत:चा उल्लेख असल्याचे पाहायला मिळते, येशू त्याच्यावर भरवसा ठेवणाऱ्यांसाठी स्वर्गात जागा तयार करत आहे. त्याने विश्वासणाऱ्यांना पृथ्वीवर एक नवीन उद्देश दिला असून आमच्यासाठी परत येण्याचे अभिवचन दिले आहे. नव्या कराराचा उर्वरित भाग सर्व राष्ट्रांमध्ये तारणाच्या योजनेचा प्रसार करणे आणि सदासर्वकाळासाठी लोकांची अंतःकरणे तसेच जीवने बदलण्याविषयी शिक्षण देते. आताही, सृष्टी येशूच्या परत येण्यासाठी तयारी करत आहे. तो परत येईल, तेव्हा सर्व गोष्टी नवीन करील. यापुढे भग्नपणा, निराशा असणार नाही. येशू परिपूर्ण तसेच पापाचा लवलेशही नसलेला नवा स्वर्ग आणि नवी पृथ्वी तयार करील. मग विश्वासणारे देवाची उपासना करतील आणि त्याच्या नवीन सृष्टीउत्पत्तीमध्ये सदैव त्याच्या आनंदाची लूट करत राहतील.  


    देव त्याच्या गोष्टीच्या प्रत्येक भागामध्ये त्याच्यावर भरवसा ठेवण्यासाठीचे आमंत्रण देतो. या आठवड्याच्या उर्वरित भागामध्ये, आपण प्रत्येक भाग अधिक तपशीलाने पाहू. देव प्रत्येक राष्ट्र आणि प्रत्येक व्यक्तीवरील त्याची प्रीती कशी दाखवतो त्याचा आपण शोध घेऊ (योहान. 3:16). तुम्हांला आणि मला आणि प्रत्येकाला – आपल्या सर्वांनाच त्याच्या प्रीतीने, त्याच्या प्रीतीखातर आणि त्याच्या प्रीतीमध्ये इतरांना सहभागी करून घेण्यासाठी निर्माण केले आहे. देवाचे आमंत्रण आमची वाट पाहत आहे.  

    पवित्र शास्त्राला बोलू द्या: 


    वाचा: उत्पत्ती 1 (आणि: रोम. 5:12–21) 


    तुमच्या मनाला विचार करू द्या: 


    1.उत्पत्ती 1 हा अध्याय तुम्हांला देवाविषयी काय सांगतो?  


    2.तुमची कहाणी देवाच्या गोष्टीचा एक भाग आहे हे समजल्यावर तुम्हांला कसे वाटते? 


    3.देव प्रत्येकावर प्रीती करतो हे समजल्यावर तुमचा देव, तुम्ही स्वत: आणि इतरांकडे पाहण्याच्या दृष्टिकोनामध्ये कसा बदल होतो? 


    तुमच्या आत्म्याला प्रार्थना करू द्या: 


    प्रभू, पवित्र शास्त्राच्याद्वारे तुझी गोष्ट प्रकट केली आणि तुझ्यावर भरवसा ठेवण्यासाठी मला आमंत्रित केल्याबद्दल धन्यवाद. मी तुझा शोध घेत असताना मला साहाय्य कर. माझे अंत: करण मृदू कर आणि या विश्वासाच्या प्रवासाला सुरुवात करताना तुझे सत्य मला समजावे यासाठी माझे नेत्र उघड. मला तुझा आणि तुझ्या गोष्टीतील माझे स्थान यांचा परिचय करून घ्यायचा आहे . . . येशूच्या नावाने प्रार्थना केली आहे, म्हणून ऐक, आमेन. 


    तुमच्या अंत: करणाला आज्ञापालन करू द्या:  


    (देव तुम्हांला काय जाणून घेण्यास, कशास महत्त्व देण्यास किंवा काय करण्यास प्रेरणा देत आहे?) 

    देवाची परिपूर्ण निर्मिती त्याचे गौरव प्रदर्शित करते 


    प्रारंभी देवाने आकाश व पृथ्वी ही उत्पन्न केली . . . 
आपण केलेले सर्व फार चांगले आहे असे देवाने पाहिले! 


    उत्पत्ती 1:1, 31  


    पवित्र शास्त्राचा मोठा आकार आणि त्याची प्राचीन भाषा व संस्कृती हे विचारात घेता, ते वाचण्याची अनेकांना भीती वाटू शकते. काही लोकांना असे वाटते की पवित्र शास्त्र एखाद्याच्या संपूर्ण आयुष्यात वाचून पूर्ण होणार नाही इतके ते मोठे आहे. परंतु खरे म्हणजे, दिवसातून एक तास त्याचे वाचन केले तर सर्वसाधारणपणे ऐंशी दिवसांत आपल्याला ते वाचून पूर्ण करता येईल. इतरांना वाटते की पवित्र शास्त्र खूप क्लिष्ट आहे आणि ते समजून घेण्यासाठी प्रगत प्रशिक्षण आवश्यक आहे. परंतु देवाचे प्रकटीकरण फक्त त्याचेच प्रकटीकरण आहे. ते समजावे अशी त्याची इच्छा आहे. कदाचित आपल्याला प्रत्येक गोष्ट समजणार नाही, परंतु देव आपल्याला त्याची अनेक कालातीत सत्ये शिकण्यास साहाय्य करतो. कधी कधी देवाचे वचन म्हणजे आपण काय करावे आणि करू नये याची यादी देणारे नियम पुस्तक आहे असे लोक गृहीत धरतात. परंतु आपण ते वाचतो तेव्हा आपल्याला जगाच्या इतिहासातील मुक्तता आणि स्वातंत्र्य यांची थोर गोष्ट समजते. हिच देवाची गोष्ट आहे.  


    काल आपण शिकलो, त्याप्रमाणे पवित्र शास्त्राचा आरंभ सर्व गोष्टींच्या निर्मितीपासून सुरू होतो आणि पुनर्निर्मितीसह समाप्त होते. हे संपूर्ण जगासाठी आहे, परंतु त्याचबरोबर ते वैयक्तिक देखील आहे. तुमच्यासह प्रत्येक व्यक्तीची निर्मिती अद्भुतरित्या झाली आहे याची प्रशंसा देवाच्या गोष्टीमध्ये केली आहे (स्तोत्र.139). तुम्ही तुमची पार्श्वभूमी निवडली नाही, तर देवाने ती निवडली असल्याचे पवित्र शास्त्रामध्ये प्रकट केले आहे. हा देवाच्या वाटेवरचा तुमच्या भवितव्याच्या दिशेने जाणारा आरंभ बिंदू आहे (प्रेषित. 17:26–27). परंतु देवाची गोष्ट आण त्यातील तुमचे स्थान समजून घेण्यासाठी देवाची गोष्ट आपल्याभोवती केंद्रित नाही हे आधी समजून घेणे आवश्यक आहे. देवाची गोष्ट देव आणि त्याचे गौरव याभोवती केंद्रित आहे. सर्व गोष्टी त्याची थोरवी गाण्यासाठी अस्तित्वात आहेत. असे का, ते तुम्हांला लवकरच कळेल, पण आत्ता, काळाच्या आरंभापासून सुरुवात करूया. 


    देवाने प्रत्येक गोष्ट, यामध्ये तुम्ही आणि मीसुद्धा आलो, सर्वकाही त्याच्या गौरवासाठी निर्माण केले. प्रकाश, जमीन, समुद्र, वनस्पती आणि प्राणी ही सर्व सृष्टी त्याने शब्दाच्या सामर्थ्याने निर्माण केली. सर्व सृष्टीउत्पत्ती “त्याचे सनातन सामर्थ्य व देवपण” हे प्रदर्शित करून देवाचे गौरव करते (रोम. 1:20). इतकेच नाही तर “आकाश देवाचा महिमा वर्णिते, अंतरिक्ष त्याची हस्तकृती दर्शवते” (स्तोत्र. 19:1). आकाशातील ताऱ्यांपासून ते आपल्या शरीरातील अगदी आतल्या अवयवापर्यंत, सर्व सृष्टीउत्पत्ती देवाची बुद्धिमत्ता आणि चांगुलपणाविषयी साक्ष देते-बोलते. पुरुष, स्त्रिया आणि मुले देखील देवाच्या गौरवाची घोषणा करतात. चंद्र ज्याप्रमाणे सूर्याकडून प्रकाश घेऊन तो परावर्तित करतो, त्याप्रमाणे आपणही आपल्या आचरणातून जगाला देवाचे प्रतिबिंब परावर्तित करतो. त्याच्या गौरवासाठीच आपण अस्तित्वात आहोत (यशया 43:7).  

    
    
    
    
    
    
    
    
    
    
    
    
    
    

  
      
        
          
            	

          
                    गौरव: 


          गौरव (कबोद) या हिब्रू शब्दाचा शब्दशः अर्थ “जड” आणि “वजनदार” असा असून, त्यातून पात्रता दर्शवली जाते. एखाद्याची उपस्थिती प्रकर्षाने जाणवते त्या व्यक्तीला आपण दिलेला प्रतिसाद म्हणजे सन्मान आणि आदर.  


          देवाचे गौरव करणे म्हणजे देवाच्या थोरपणाचे प्रतिबिंब पडेल अशा प्रकारे विचार करणे, कृती करणे, बोलणे आणि सेवा करणे. तोच आपल्या जीवनाचा उद्देश आहे. 


          स्रोत: लुडविग कोहलर आणि इतर, “द हिब्रू अँड अरामाईक लेक्सिकन ऑफ द ओल्ड टेस्टामेंट” (लीडेन: ई.जे. ब्रिल, 1994–2000), पृ. 456.

          
            
          

        
      

    

    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    

    देव आपल्यावरील त्याच्या महान प्रीतीद्वारे त्याचे गौरव सर्वात सुंदरपणे प्रदर्शित करतो. देवाला मानवजातीशी जवळकीचे नातेसंबंध हवे होते, म्हणून त्याने आपल्याला अत्यंत काळजीपूर्वक – त्याच्या प्रतिरूपाचे आणि त्याचा श्वास देऊन घडवले, निर्माण केले. “देव बोलला, ‘आपल्या प्रतिरूपाचा व आपल्याशी सदृश असा मनुष्य आपण करू . . . मग परमेश्वर देवाने जमिनीतील मातीचा मनुष्य घडवला व त्याच्या नाकपुड्यांत जीवनाचा श्वास फुंकला तेव्हा मनुष्य जीवधारी प्राणी झाला” (उत्पत्ती 1:26; 2:7). चराचराच्या देवाने पृथ्वीवरच्या मातीपासून मनुष्य निर्माण केला. कुंभार मातीला आकार देतो, त्याप्रमाणे आमची रचना करताना देवाने व्यक्तिगत काळजी घेत आपुलकीचा जिव्हाळा दाखवला. त्याने आरंभी आदाम आणि हव्वाबाईला निर्माण केले तेव्हा तो त्यांच्यापासून दूर राहिला नाही, त्यांच्यामध्ये दुरावा वा अंतर नव्हते आणि आताही तो तुमच्यापासून दूर राहात नाही किंवा अंतरही ठेवत नाही. त्याला तुमच्या जवळ राहायचे आहे.  


    देवानेदेखील आपल्याला एकमेकांबरोबरच्या नातेसंबंधांचा आनंद लुटण्यासाठी निर्माण केले आहे. अगदी आरंभापासूनच, देव म्हणत आहे, “मनुष्य एकटा असावा हे बरे नाही” (उत्पत्ती 2:18). म्हणून, देवाने हव्वाबाईला आदामाचा भागीदार-सहकारी होण्यासाठी निर्माण केले.7 या भूमिकेतून विचार करता, देवाने मानवतेसाठी देवाच्या उद्देशांची पूर्तता करण्यासाठी आदामाची गरज आणि एकसमान समकक्ष म्हणून हव्वाबाईची रचना केली. हे पहिले लग्न मानवी नातेसंबंधातील निकटच्या जवळकीचे उदाहरण आहे. सर्वात महत्त्वाची बाब म्हणजे, यातून देवाबरोबरच्या आपल्या नातेसंबंधाचे चित्र उभे राहते. विवाह कसा असावा? निःस्वार्थ प्रेम. जिव्हाळ्याची मैत्री. एकत्रित सहकार्याने काम. दिव्य हेतू. विश्वासू सान्निध्य. अशा दृष्टिकोनातून आपण देवाबरोबरच्या नातेसंबंधाकडे पाहिले पाहिजे कारण त्याला आमच्याठायी आनंद-उल्लास वाटतो. “नवरा जसा नवरी पाहून हर्षतो तसा तुझा देव तुला पाहून हर्षेल” (यशया 62:5). तुमची वैवाहिक स्थिती काहीही असली, तरी लक्षात ठेवा की तुमच्या निर्माणकर्त्यासोबतचा तुमचा नातेसंबंध कोणत्याही मानवी वैवाहिक नात्यापेक्षा कितीतरी अधिक मौल्यवान आहे. “तुझा निर्माणकर्ता तुझा पती आहे” (यशया 54:5). देवाचा तुमच्याशी दाट परिचय, घनिष्ट मैत्री आहे आणि तो विश्वासनीय आहे. तो आपल्या लोकांना ख्रिस्ताची “वधू” म्हणून संबोधतो, पूर्णपणे ओळखीची आणि पूर्णपणे प्रीती केलेली अशी (प्रकटी. 19:7–9; तसेच इफिस. 5:25–27 देखील पहा). देव त्याच्याबरोबरच्या तुमच्या नात्यामध्ये प्रीतीचा वर्षाव करतो, त्या प्रीतीच्या खोलीचे प्रतिबिंब म्हणजे पृथ्वीवरील सर्वोत्कृष्ट विवाह होय.  


    आपण स्वत: आईवडील आहोत तर देवाची अपार, नि:स्वार्थ प्रीती आपल्याला चांगल्याप्रकारे समजेल. म्हणूनच बहुदा आपल्या मुलांशी घनिष्ठ नाते असावे यासाठीच देवाने आपल्याला निर्माण केले आहे. त्याने आदाम आणि हव्वाबाईला “फलद्रूप व्हा, बहुगुणित व्हा” (उत्पत्ती 1:28) अशी आज्ञा दिली, जेणेकरून देवाचे आशीर्वाद आणि त्याचे शिक्षण त्यांच्या मुलाबाळांच्या मनांवर त्यांना बिंबवता येईल (अनु. 6:5–7). पालकत्व आपल्याला, देवाची मुले या नात्याने, आमच्या स्वर्गातील पित्याशी आमचे नाते कसे असले पाहिजे, हे समजून घेण्यास मदत करते. एखादे लहान मूल त्याच्या आईच्या मांडीवर कसे खेळते आणि मग तिच्या मिठीत कसे विसावते याचा विचार करा. सुरक्षित. आवडते. भावनिक नात्याने जोडलेले. देवासोबतच्या आपल्या नातेसंबंधाकडे अशा दृष्टिकोनातून पाहू या. विश्वासाने विसावणे. आमच्या दिवसामध्ये सामावून घेणे. त्याची वाणी ऐकणे. त्याच्यावर भरवसा ठेवणे. त्याचे आज्ञापालन करणे. तुम्हांला तुमची स्वत:ची मुलेबाळे असोत वा नसोत, देवाने तुम्हांला पुनरुत्पादनासाठी निर्माण केले आहे. तुमच्या विश्वासाचा वारसा तुम्ही पुढच्या पिढीकडे सोपवता तेव्हा तुम्हांला आध्यात्मिक मुले मिळतात, ही आशीर्वादित नाती सर्वकाळ टिकणारी असतात. देवाने तुम्हांला आणि मला आईवडील-पालक होण्यासाठी तसेच त्याच्याकडून पुत्रवत प्रेम करून घेण्यासाठी निर्माण केले आहे. 


    आमचे नातेसंबंध उर्वरित सृष्टीपर्यंत विस्तारलेले आहेत. उत्पत्तीच्या पुस्तकापासून सुरुवात केली, तर देव काम करत असल्याचे, पृथ्वीची रचना करत असल्याचे आपल्याला पाहायला मिळते. मग पृथ्वीची “मशागत व राखण करण्यासाठी” (उत्पत्ती 2:15) ती आपल्यावर सोपवून दिली. देवाने पृथ्वी निर्माण केली आणि तिची देखभाल करण्याचे काम आम्ही करतो. अगदी काळाच्या आरंभापासूनच आपल्याला पाचारण, व्यवसाय आणि कामकाज याविषयीच्या पवित्र शास्त्रातील संकल्पना समजतात. आम्ही स्वाभाविक-नैसर्गिक जगाचा आनंद लुटावा अशी देवाची इच्छा आहे, म्हणून आमच्या कार्याच्या माध्यमातून त्याचे व्यवस्थापन करण्याची परवानगी तो आम्हांला देतो. अनेक व्यवसाय आहेत आणि आपल्या सर्वांची आवड तसेच कौशल्ये भिन्न आहेत. आपण नेहमी करत असलेले काम आपल्याला बहुधा आवडत नसेल, परंतु कृतज्ञ राहणे आपल्याला जमू शकते. आपण काम कोणतेही करत असलो तरी आपल्या कामाच्या माध्यमातून देवाचे गौरव करता येते कारण देवाने त्यासाठीच आपल्याला निर्माण केले आहे (1 करिंथ. 10:31). 


    पवित्र शास्त्रातील आरंभीचे दोन अध्याय देवाच्या गोष्टीविषयी बरेच काही प्रकट करतात. आज, आपण हे शिकलो आहोत (1) देवाची गोष्ट देव आणि त्याचे गौरव याभोवती केंद्रीत आहे आणि (2) त्याने त्याचे गौरव प्रदर्शित करण्यासाठी कामासह सर्व गोष्टी निर्माण केल्या आहेत. देव आमच्यावर प्रीती करतो आणि आपले त्याच्याशी जवळकीचे जिव्हाळ्याचे नाते असावे अशी त्याची इच्छा आहे. याशिवाय तो आम्हांला सृष्टीउत्पत्तीचा आशीर्वाद देतो, निर्मिती करण्यास साहाय्य करतो आणि त्याच्या निर्मितीची देखभाल करण्यासाठी आमंत्रित करतो. आपल्या सृजनशील देवाचे प्रतिबिंब परावर्तित करण्यासाठी आपल्याला निर्माण केले आहे. 

    पवित्र शास्त्राला बोलू द्या:  


    वाचा: उत्पत्ती 2 (आणि: स्तोत्र.148) 


    तुमच्या मनाला विचार करू द्या:  


    1.सृष्टीउत्पत्तीच्या माध्यमातून तुम्हांला तुमच्या निर्माणकर्त्याविषयी काय शिकायला मिळते?  


    2.एकाच खऱ्या देवाने त्याची ओळख व्हावी यासाठी आपल्याला निर्माण केले. इतर कोणताही धर्म त्यांच्या दैवतांकडे त्या दृष्टीने पाहत नाही. देवाशी वैयक्तिक ओळख असणे आपल्यासाठी महत्त्वाचे का आहे? 


    3.देव तुमचा जोडीदार आणि पालक आहे या नात्याने देवाविषयी विचार केल्याने त्याच्याकडे पाहण्याच्या तुमच्या दृष्टिकोनात कसा बदल होतो? 


    तुमच्या आत्म्याला प्रार्थना करू द्या: 


    प्रभू, तू “गौरव, सन्मान व सामर्थ्य ह्यांचा स्वीकार करावयास तू योग्य आहेस, कारण तू सर्व काही निर्माण केले, तुझ्या इच्छेने ते झाले व अस्तित्वात आले” (प्रकटी. 4:11). तुझ्या परिपूर्ण निर्मितीसाठी तुला धन्यवाद. माझ्या सभोवतालच्या सुंदर जगात पहायला मिळणाऱ्या तुझ्या गौरवाचा आनंद मी लुटतो, त्याप्रमाणे माझ्यावरील तुझ्या प्रीतीमध्ये तुझ्या गौरवाचे सौंदर्य अधिक खुलते याची मला आठवण होते. तुझ्याबरोबरचे माझे नाते वाढावे अशी कृपा कर . . . येशूच्या नावात प्रार्थना केली आहे, म्हणून ऐक, आमेन. 


    तुमच्या अंत: करणाला आज्ञापालन करू द्या:  


    (देव तुम्हांला काय जाणून घेण्यास, कशास महत्त्व देण्यास किंवा काय करण्यास प्रेरणा देत आहे?)  

    पापाने सगळ्याचा नाश केला 


    कारण सर्वांनी पाप केले आहे आणि ते देवाच्या गौरवाला उणे पडले आहेत.  


    रोम. 3:23 


    शिळोप्याचा वारा वाहत होता, एदेन बागेतील एका नित्याच्या परिचित आवाजाने एक अपरिचित जाणीव निर्माण झाली. आदाम आणि हव्वाबाईची हृदये एका विचित्र भीतीने धडधडत होती. देव त्याच्या प्रतिरूपाच्या मौल्यवान अशा मनुष्याबरोबर वेळ व्यतीत करण्यासाठी तिथे आला होता. पण देवाबरोबर चालण्याऐवजी ते त्याच्यापासून दूर जाऊन झाडांमध्ये लपले. हाच तो दिवस ज्यादिवशी पापाने सगळ्याचा नाश केला, सगळे काही बिघडून गेले.  


    उत्पत्तीमधील केवळ तीन अध्यायांमधून ही गोष्ट कशी उलगडते ते आपण पाहतो. देवाने सर्व सृष्टीकडे पाहिले, दृश्य व अदृश्य आणि ते “सर्व फार चांगले होते” (उत्पत्ती 1:31). लोक आणि देवदूतांचे देवासोबतचे नाते अगदी परिपूर्ण होते. त्याने त्यांच्या सर्व गरजा आणि इच्छा पूर्ण केल्या. त्यांच्याकडेसुद्धा एक पर्याय होता देवावर प्रेम करणे आणि भरवसा ठेवणे किंवा बंडखोरी करणे. त्यांनी निर्णय घेतला आणि बंडखोरी करण्याचा पर्याय निवडला. 


    परंतु, ते काही पहिलेच बंडखोर नव्हते. नाही, तेथे एक “पाखर घालणारा अभिषिक्त करूब” होता, त्याच्यामध्ये अधर्म सापडेपर्यंत त्याची “चालचलणूक यथायोग्य होती” (यहे. 28:14–15). सैतान, ज्याला ल्युसिफर म्हणूनही ओळखले जाते, तो देखणा आणि बुद्धिमान होता आणि त्याला हे ठाऊक होते. त्याच्या अंत:करणात अहंकार इतका ठासून भरला होता की त्याला देवाच्या बरोबरीचे व्हायचे होते (यशया 14:12–14). त्याने एक तृतीयांश देवदूतांनाही त्याच्या बंडात सामील होणे योग्य असल्याचे पटवून दिले (प्रकटी. 12:4–9). 


    या दुष्कृत्याला प्रत्युत्तर म्हणून, प्रेमळ आणि न्यायी असे दोन्ही असणाऱ्या देवाने सैतानाला स्वर्गातून अपमानित करून हाकलून देऊन शिक्षा केली (यहे. 28:14–18). सैतानाने देवाचा द्वेष केला, म्हणून देवाला सर्वात प्रिय असलेला, त्याच्या प्रतिरूपाचा मौल्यवान मनुष्य, म्हणजेच तुम्ही आणि मी, नष्ट करण्याचा त्याचा हेतू होता. 


    अदृश्य जगात बंडखोरी म्हणून जे सुरू झाले त्यामुळे आपल्या दृश्य जगात फसवणूकीला सुरुवात झाली. सैतान बागेत सर्प म्हणून आला आणि त्याने आदाम व हव्वाबाईला देवाविरुद्ध बंड करण्यासाठी मोहात पाडले. त्याने त्यांना देवाच्याच शब्दांचा उपयोग करून फसवले. सैतानाने विचारले, “. . . असे देवाने तुम्हांला सांगितले हे खरे काय?” (उत्पत्ती 3:1). मग त्याने त्यांच्या मनात भरवले की बागेच्या मध्यभागी असलेल्या एका झाडाचे फळ न खाण्याच्या देवाच्या आज्ञेमुळे आदाम आणि हव्वाबाईला काहीतरी चांगले मिळू शकणार नाही, “तुम्ही खरोखर मरणार नाही . . . तुम्ही देवासारखे बरेवाईट जाणणारे व्हाल” (उत्पत्ती 3:4–5). देवाची प्रीती, चांगुलपणा आणि त्यांच्यासाठी केलेली विपुल तरतुद यावर विश्वास ठेवण्याऐवजी, आदाम आणि हव्वाबाईने देवाच्या आज्ञा आणि अभिवचनांविषयी प्रश्न विचारण्यास सुरुवात केली. 


  
      
        
          
            	

          
                    प्रतिरूपाचे:  


          देवदूत किंवा प्राण्यांसारखे नाही तर, लोकांना – पुरुष आणि महिला दोघेही – देवाच्या प्रतिरूपाचे निर्माण केले आहे (उत्पत्ती 1:27). आपण विचार करतो, शोध लावतो, योजना करतो, अनुभवतो, निर्माण करतो, बरोबर की चुक ते ओळखतो, आपल्याला आठवण असते आणि कल्पना करतो तसेच नवीन जीव जन्माला घालतो. सर्वात महत्त्वाचे म्हणजे, आपण देवाची उपासना करू शकतो, ओळख करून घेता येते आणि 
प्रेम करता येते. 

          
            
          

        
      

    


    सैतानाने संशय निर्माण केला होता आणि या संशयामुळे आज्ञाभंग झाला. आजही सैतान आपल्याला फसवतो, जसे त्याने पूर्वी आदाम आणि हव्वाबाईला फसवले होते. तो आपल्याला देवाचे वचन आणि देवाच्या चांगुलपणाविषयी शंका घेण्यास उद्युक्त करतो. आपल्या अंतःकरणात असंतोष निर्माण करतो आणि आपल्याला देवाची आज्ञा मोडण्यास प्रवृत्त करतो. अशाच प्रकारे त्याने आदाम आणि हव्वाबाईच्या अंत:करणात संशयाचे बीज पेरले होते. परिणामी, त्या दोघांनी देवाची आज्ञा मोडली आणि पापाने आपल्या जगात पाऊल टाकले (उत्पत्ती 3:6). 


    पापाने सर्व काही नष्ट केले. पापामुळे सबंध सृष्टी आजपर्यंत कण्हत आहे (रोम. 8:22). पापाच्या सोबतीने मरण, वेदना, लज्जा, आजारपण, हिंसा, भय, नैराश्य आणि सर्व प्रकारचा दुष्टपणा आला. पापामुळे आपल्या शरीराचे कार्यदेखील भ्रष्ट झाले, त्यावरही त्याने नियंत्रण मिळवले. बाळंतपण अधिक वेदनादायक झाले. काम कष्टमय झाले. पृथ्वीला विध्वंसक नैसर्गिक आपत्ती, विषारी प्राणी आणि काट्याकुट्यांचा सामना करावा लागला त्यामुळे शेती करणे कठीण झाले. पापाने सृष्टीच्या अगदी लहानसहान बाबींवरही परिणाम केला, त्याप्रमाणे पापही आपल्या जीवनातील बारीकसारीक गोष्टींवरही परिणाम करते. विवाह, पालकत्व आणि काम या माध्यमातून देवाने जे परिपूर्ण नातेसंबंध निर्माण केले होते ते सर्व तुटले आणि बिघडले. सर्वात वाईट म्हणजे, पापाने आमचे सर्वात महत्वाचे नाते, देवासोबतचे जिव्हाळ्याचे नाते, संपुष्टात आणले-संपवून टाकले.  


    आपण त्याच्या मार्गाऐवजी आपल्या मार्गाने गोष्टी करतो, वागतो तेव्हा आपण देवापासून दूर होतो. तुमच्या लक्षात आले असेलच, हेच पाप आहे, आपल्या वृत्तीने आणि कृतीने देवाच्या इच्छेपासून दूर होणे होय. आदाम आणि हव्वाबाई यांच्या पापामुळे त्यांना तत्काळ आध्यात्मिक मृत्यूला सामोरे जावे लागले आणि शेवटी शारीरिक मृत्यूचा सामना करावा लागला.  


    मनाई केलेले फळ खाल्ल्यानंतर, आदाम आणि हव्वाबाई यांना समजले की ते नग्न आहेत कारण पापाच्या मागून लाज-शरम ह्या गोष्टी येतात. आपण पाप करतो तेव्हा आपल्याला घृणा वाटून उघडे पडल्याची जाणीव होते कारण आपण आपल्या निर्माणकर्त्याचा विश्वासघात केलेला आहे. आपण पाप करतो तेव्हा आपण ज्याचे प्रतिरूप आहोत अशा एकाच्या विरुद्ध बंडखोरी करत असतो. आपल्या नेमक्या ओळखीविषयी आपण गोंधळून जातो. निराश आणि लज्जित होतो. अनेकदा आदाम आणि हव्वाबाईने केले तेच आम्ही करतो, म्हणजे आम्ही देवापासून लपून बसतो (योहान. 3:20).  


    आदाम आणि हव्वाबाईने त्यांची लाज झाकण्यासाठी अंजीराची पाने एकत्र शिवली (उत्पत्ती 3:7). आम्ही आमचे पाप आणि लाज झाकण्याचा प्रयत्न करतो, परंतु आम्ही अंजिराची पाने वापरत नाही. त्याऐवजी, आपण आपल्या चुका झाकण्यासाठी खोटे बोलतो किंवा आपल्या अपयशाची भरपाई करण्यासाठी आपण आणखी चांगली कृत्ये करू शकतो. यापैकी कोणतेही प्रयत्न जास्त काळ टिकत नाहीत कारण पाप झाकण्याचे आपले प्रयत्न अंजिराच्या पानांच्या कपड्यांसारखे जीर्ण आहेत. अंजिराच्या पानांनी आपले पाप झाकले जाणार नाही हे आदाम आणि हव्वाबाईला ठाऊक होते, तरीही बागेत देव त्यांना हाक मारत असल्याचे ऐकून ते देवापासून लपून राहिले. 


    आदाम आणि हव्वाबाईच्या पापाला देवाने कसा प्रतिसाद दिला हे जाणून घेण्याआधी, आपण आपल्या पापासाठी आदाम आणि हव्वाबाईला दोष देऊ शकत नाही हे लक्षात ठेवूया. आपण सर्वच देवाचे नियम मोडतो. “नीतिमान कोणी नाही, एक देखील नाही” (रोम. 3:10). दहा आज्ञा (निर्गम 20:2–17) आपल्याला केवळ देवावर प्रीती करण्यास आणि त्याची सेवा करण्यास, देवाच्या नावाचा आदर करण्यास, आपल्या पालकांचा सन्मान करण्यास आणि देवामध्ये विसावा घेण्यास शिकवते. त्या आपल्याला खून, व्यभिचार, चोरी करू नका, खोटे बोलू नका किंवा इतर लोकांच्या गोष्टींची अभिलाषा धरू नका असेही शिकवतात. येशूने या नियमांचे पालन करणे आणखी कठीण केले. त्याने शिकवले की सतत राग येणे हे खून करण्याइतकेच वाईट आहे आणि हेतुपुरस्सर वासना व्यभिचारा इतकीच वाईट आहे (मत्तय. 5:21–22, 28). आपल्या कृतीं इतकीच देवाला आपल्या अंतःकरणाची काळजी आहे. याचा अर्थ असा की आपण चुकीच्या कारणांसाठी चांगल्या गोष्टी करत असतानाही आपण पाप करतो. देव आपल्याला आज्ञा करतो, “मी पवित्र आहे, म्हणून तुम्हीही पवित्र व्हा” (लेवीय 11:44–45). अशक्य, आम्हांला वाटते. आणि म्हणून, आदाम आणि हव्वाबाईप्रमाणेच आपण पाप करतो, लाज वाटतो आणि देवापासून लपून राहतो. 


    परंतु देवाने आदाम आणि हव्वाबाईला सोडले नाही आणि तो आपल्यालाही सोडत नाही. देव त्यांना शोधत आला, जसा तो आपल्याला शोधत येतो. “तू कोठे आहेस?” त्याने विचारले (उत्पत्ती 3:9). हा प्रश्न तो त्यांच्या भौतिक स्थानाबद्दल नाही तर देवाच्या संबंधातील त्यांच्या स्थानाविषयी विचारत होता.8 आपण सर्वांनी स्वतःला हाच प्रश्न विचारला पाहिजे. आदाम आणि हव्वाबाईंनी त्यांनी केलेला आज्ञाभंग मान्य केला, परंतु त्यांचे वर्तन तर्कसंगत आहे हे सांगण्यासाठी त्यांनी सबबी सांगितल्या आणि एकमेकांवर दोष ढकलले. आपण पाप करतो, तेव्हा आपण केव्हा सबबी सांगतो आणि इतरांना दोष देतो. परंतु पापासाठी क्षमा मागत नाहीत. फसवणूक ही काही पाप करण्याची सबब नाही. आमच्या जखमा आम्हांला इतरांना दुखावण्याचा अधिकार देत नाहीत. आदाम आणि हव्वाबाईला त्यांचे प्रश्न घेऊन देवाकडे परत जाता आले असते आणि आपल्यालाही आपल्या प्रश्नांसह त्याचा शोध घेता येतो. देवाचे मापदंड परिपूर्ण आहेत आणि तो अंत: करण पारखतो, म्हणून त्याने आदाम आणि हव्वाबाईचे एकमेकांना दोष देणारे कबुलीजबाब स्वीकारले नाहीत. पाप करणे हा नेहमीच एक गंभीर गुन्हा आहे. नुकसान झाले होते. देवाच्या परिपूर्ण न्यायात, त्या पापासाठी मृत्युदंडाच्या शिक्षेने भरपाई करणे आवश्यक होते. जीवन रक्तात आहे (लेवीय 17:11) आणि त्यांचे रक्त आता आध्यात्मिकरित्या पापाने दूषित झाले होते. 



    आपल्या प्रतिरूपाच्या प्रियजनांना त्यांच्या पापासाठी दंड भरावा लागावा असा देवाचा कधीच हेतू-उद्देश नव्हता. म्हणून, त्याने तात्काळ तारणाची योजना उघड केली, आपले पापाचे ओझे काढून घेऊन ती देवाच्या एकुलत्या एका पुत्रावर, येशू ख्रिस्तावर टाकण्याची ती योजना होती. देव आदाम आणि हव्वाबाईकडून खऱ्या शत्रू असणाऱ्या सैतानाशी बोलला, “तू व स्त्री, तुझे संतान व तिचे संतान ह्यांच्यामध्ये मी परस्पर वैर स्थापन करीन, तो तुझे डोके फोडील व तू त्याची टाच फोडशील” (उत्पत्ती 3:15). सैतानाला तारणाऱ्यावर हल्ला करण्याची आणि त्याला दु:खक्लेश देण्याची परवानगी दिली जाईल. परंतु अखेरीस, “चोरी, घात व नाश करण्याचा” उद्देश असलेल्या शत्रूला चिरडण्यात तारणारा यशस्वी होईल, जेणेकरून आपल्याला “जीवनप्राप्ती होईल आणि ती विपुलपणे होईल” (योहान. 10:10).  


    देवाने आदाम आणि हव्वाबाईला बागेतून बाहेर काढण्यापूर्वी, त्याने एका प्राण्याला ठार मारले आणि त्यांच्या वाळलेल्या अंजीराच्या पानांच्या कटी वेष्टनाच्या जागी टिकाऊ चामड्याचे कपडे घातले. ही येशूच्या पूर्ण आणि अंतिम बलिदानापर्यंत मानवजातीच्या पापावर पांघरूण घालण्यासाठी केल्या जाणाऱ्या अनेक बलिदानांची पूर्वछाया आहे (लेवीय 1–7).9 


    होय, येशू आपल्याऐवजी आपले कर्ज फेडण्यासाठी प्राणार्पण करील. अकल्पनीय असले तरी खरे आहे. देव आमच्या पापाचे प्रायश्चित्त करण्यासाठी आणि आमचे आध्यात्मिक जीवन पूर्वपदावर आणण्यासाठी एका मार्गाची तरतूद करतो. रक्ताच्या बलिदानाने, प्रथम काही प्राण्यांच्या आणि शेवटी देवाचा कोकरा येशूच्या रक्ताने, त्याच्याशी आपले नातेसंबंध पुन्हा पूर्वपदावर येऊ शकतात (इब्री. 9:26, 10:4). अशुद्ध रक्त झाकण्यासाठी शुद्ध-निष्पाप रक्त. आपल्या ऐवजी येशूचे मरण हे एक पूर्ण आणि कधीही पुनरावृत्ती न होणारे अखेरचे यज्ञार्पण होते.10  


    पाप जगात शिरले तेव्हाच्या त्या काळोख्या काळातही, देवाची कोमल आणि करुणामय प्रेम अधिक तेजस्वीपणे चमकली. तो आम्हांला शोधत आला. त्याने आमच्यावर पांघरुण घातले आणि तारण करण्याचे अभिवचन दिले. पाहा, तो आमच्यावर किती उत्कट प्रीती करतो! 

        		दिवस 9: तुम्ही उपासना करणारे आहात


        		दिवस 10: तुम्हांला क्षमा करून नवे बनवले आहे


        		दिवस 11: तुम्हांला दत्तक घेतले आहे


        		दिवस 12: तुम्ही कधीही एकटे नाही


        		दिवस 13: तुम्ही पवित्र आहात


        		दिवस 14: तुम्ही देवाचे आहात


        		दुसरा आठवडा चर्चेसाठी प्रश्न:


      


    


    		
      तिसरा आठवडा: तुमची कहाणी, तुमचा उद्देश
      
        		दिवस 15: तुमचा नवा उद्देश स्वीकारा


        		दिवस 16: येशू ख्रिस्ताचे राजदूत म्हणून प्रतिनिधित्व करा


        		दिवस 17: पिढ्यांना शिष्य करण्याकडे लक्ष लावा


        		दिवस 18: शेजारी आणि राष्ट्रांपर्यंत पोहोचण्यासाठी प्रयत्न करा


        		दिवस 19: देवाचे गौरव करण्यासाठी वर पाहा


        		दिवस 20: उपासनेमध्ये देवाचे गौरव करा


        		दिवस 21: दुःख क्लेशात देवाची उपासना करा


        		तिसरा आठवडा चर्चेसाठी प्रश्न:


      


    


    		भाग दोन: देवासोबत तुमची कहाणी जगणे


    		
      चौथा आठवडा: देवामध्ये राहणे देवाशी जोडलेले राहणे
      
        		दिवस 22: देवाला तुमचा मित्र बनवा


        		दिवस 23: विश्रांती घ्या, विसंबून राहा, सर्व काही देवावर सोपवा


        		दिवस 24: देवाकडून प्राप्त करून मुळावले जा


        		दिवस 25: देवामध्ये राहून फळ द्या


        		दिवस 26: मोहप्रसंगांचा प्रतिकार करा


        		दिवस 27: देवाची शस्त्रसामग्री धारण करून लढा द्या


        		दिवस 28: देवाच्या वचनाद्वारे देवाच्या विसाव्यामध्ये या


        		चौथा आठवडा चर्चेसाठी प्रश्न:


      


    


    		
      पाचवा आठवडा: देवाचे वचन – जीवनाच्या उत्पन्नकर्त्याचे ऐकणे
      
        		दिवस 29: देवाच्या वचनाचे जतन करा


        		दिवस 30: देवाच्या वचनाचा स्वीकार करा – पेरणी करणाऱ्याचा दृष्टान्त


        		दिवस 31: देवाच्या वचनावर भरवसा ठेवा – विश्वास ठेवण्याची कारणे


        		दिवस 32: पवित्र शास्त्राचा अभ्यास: प्रत्येक पुस्तक


        		दिवस 33: टप्प्याटप्प्याने पवित्र शास्त्राचा अभ्यास करा


        		दिवस 34: देवाचे वचन तोंडपाठ करा


        		दिवस 35: देवाच्या वचनाची उजळणी आणि सराव


        		पाचवा आठवडा चर्चेसाठी प्रश्न:


      


    


    		
      सहावा आठवडा: प्रार्थना – जीवनाच्या उत्पन्नकर्त्याशी संवाद
      
        		दिवस 36: देवाशी बोला, तुमचे अंत:करण बदला


        		दिवस 37: प्रार्थना करा आणि ऐका


        		दिवस 38: प्रार्थनेतील अडथळे टाळा


        		दिवस 39: प्रार्थनापूर्वक उपास


        		दिवस 40: देवाचे वचन प्रार्थनेत वापरा, देवाची इच्छा जाणून घ्या


        		दिवस 41: इतरांसाठी प्रार्थना करा – मध्यस्थीच्या प्रार्थनेचे महत्त्व


        		दिवस 42: प्रार्थना करा: प्रारंभी, निरंतर, याक्षणी


        		सहावा आठवडा चर्चेसाठी प्रश्न:


      


    


    		
      सातवा आठवडा: पवित्र आत्मा – देवाच्या सामर्थ्यामध्ये तुमची कहाणी जगणे
      
        		दिवस 43: तुमच्यामधील देवाचे शक्तीसामर्थ्य जाणून घ्या


        		दिवस 44: आत्म्याने परिपूर्ण व्हा – समर्पण करा


        		दिवस 45: पुनरुत्थित जीवनासाठी शुद्ध व्हा – पवित्रीकरण


        		दिवस 46: आत्म्यामध्ये वाढा – सेवा करा


        		दिवस 47: आत्म्यामध्ये वाढा – सहभागी करा


        		दिवस 48: आत्म्यामध्ये वाढा – सहन करा


        		दिवस 49: जागृत व्हा, लक्ष द्या, कार्य करा – येशू ख्रिस्त येत आहे


        		दिवस 50: तुमची खरी कहाणी साजरी करा


        		सातवा आठवडा चर्चेसाठी प्रश्न


      


    


    		ऋणनिर्देश


    		साप्ताहिक मेळाव्याची रूपरेषा


    		तुमच्या विश्वासाविषयी सांगण्यासाठीची साधने


    		ग्रंथसूची

